
«Вагъуэ  цIыкIум»  и
зи  чэзу  ехъулIэныгъэ

КIуэкIуэ Казбек чыристан диныр зе-
зыхьэхэм я IутIыж махуэшхуэм хуэзащ 
Налшык, Псыхуабэ, Черкесск щIыналъэ-
хэм я Благочиннэ Бобылёв Валентин.

РЕСПУБЛИКЭМ и Iэтащхьэр IутIыж махуэ 
лъапIэмкIэ иджыри зэ ехъуэхъуащ Бобы-
лёвми, апхуэдэуи чыристан диныр зезыхьэ 
ди лъахэгъу псоми. Дин лэжьакIуэр теп-
сэлъыхьащ IутIыж махуэшхуэм епха Iуэху-
гъуэхэр ди республикэм зэрыщекIуэкIым. 
Апхуэдэу зэIущIэм и гугъу щащIащ щIэб -
лэр хэкупсэу, псэкупсэу гъэсэным къэрал 
къулыкъущIэхэри, жылагъуэ, дин зэгухьэны-

гъэри зэгъусэу елэжьыным мыхьэнэшхуэ 
зэриIэм. 

«Ди щIыналъэм и чыристан члисэхэм 
хэлъхьэныгъэшхуэ хуащI жылагъуэм ма-
мырыгъэмрэ зэгурыIуэныгъэмрэ нэхъри 
щыгъэбыдэным. Абыхэм узэщIыныгъэ лэ-
жьыгъэшхуэ ирагъэкIуэкI Хэкум и тхыдэр, 
къыддекIуэкI псэкупсэ лъапIэныгъэхэр 
 хъумэным, дзэ операцэ хэхам (СВО) хэт 
 зауэлIхэм я унагъуэхэм гулъытэ яхуэщIы -
ным епхауэ. А унэтIыныгъэ псомкIи лэ-
жьыгъэхэр зэгъусэу едгъэкIуэкIыным дя-
пэкIи пытщэнущ», - жиIащ КIуэкIуэ Каз -  
бек. 

КъБР-м и Iэтащхьэ КIуэкIуэ Казбек 
УнэтIыныгъэ куэду зэхэт республикэ са-
бий клиникэ центрым зэгъэпэщыжыны-
гъэ лэжьыгъэхэр зэрыщрагъэкIуэкIым 
зыщигъэгъуэзащ.

РЕСПУБЛИКЭМ и Iэтащхьэм IуэхущIа-
пIэм и унэмрэ абы къепха щIыналъэмрэ я 
щытыкIэр зригъэлъэгъуащ. Фигу къэд-
гъэкIыжынщи, сымаджэщым щрагъэ-
кIуэкIыну зэгъэпэщыжыныгъэ лэжьыгъэ-
хэм УФ-м и Правительствэм и УнафэщI Ми-
шустин Михаил и пщэрылъкIэ гъэтIылъы гъэ 
фондым къыхэкIыу сом мелуани 125-рэ 
 хухахащ. 

Мы зэманым лэжьыгъэ нэхъыщхьэхэр и 
кIэм ноблагъэ, сымаджэщым и унэ щIыбыр 
къагъэщIэрэщIэж. КIуэкIуэ Казбек пщэ рылъ 
ящищIащ абы къепха щIыналъэр зыхуей 
хуэгъэзэным иужь ихьэну, клини кэм ды-
хьэпIэщIэ хуащIыну, машинэ гъэувы пIэ хэр 

иIэн зэрыхуейр проектым къыхалъытэну.
Сабий клиникэм къегъэбыдылIа щIына-

лъэм и закъуэкъым зэIузэпэщ ящIынур, 
атIэ нэгъуэщI медицинэ IуэхущIапIэхэри зы-
хыхьэ сымаджэщ къалэ цIыкIум къызэ-
щIиубыдэр ирагъэфIэкIуэнущ. А лэжьы-
гъэхэр хыхьэнущ Щоджэным и цIэр зезы-
хьэ уэрамыр зэрызэрагъэпыщыжым. Нэ-
хъапэкIэ, КъБР-м и Iэтащхьэ КIуэкIуэ 
Казбек и унафэм ипкъ иткIэ, уэрамыр сыт и 
лъэныкъуэкIи зыхуей хуэгъэзэным и проек-
тыр ягъэхьэзырауэ щытащ. Абы хохьэ 
 гъуэгур, лъэс лъагъуэр къэгъэщIэрэ щIэ жы-
ныр, уэрамыр иджырей IэмалхэмкIэ къэ-
гъэнэхуныр, щхъуантIагъэкIэ гъэдэхэныр. 
Щоджэным и цIэр зезыхьэ, Малая уэрам-
хэм я зэхэкIыпIэм деж спортым зыщы-
хуэбгъасэ, джэгупIэ, къыщыпкIухьын щIы-
пIэхэр иIэу зыгъэпсэхупIэ хадэ цIыкIу къы-
щызэрагъэпэщынущ. Ар 2023 гъэм зэфIа-
гъэкIын хуей лэжьыгъэхэм хагъэхьащ.

УФ-м ЕгъэджэныгъэмкIэ и министерст-
вэм къыдигъэкIа унафэм ипкъ иткIэ, 2023 
гъэм и мэлыжьыхь мазэм и 23 - 29-хэм 
КъБР-м и къалащхьэ Налшык ще кIуэ-
кIынущ Шынагъуэншэу псэуным хуэ-
гъэпса Iуэхухэр къызэгъэпэщынымкIэ 
(ОБЖ) урысейпсо олимпиадэм и кIэух 
 зэпеуэр. Мы гъэм етIуанэу апхуэдэ пщIэ 
егъуэт ди щIыналъэм. 2019 гъэм хуэдэу, 
школакIуэхэм я зэпеуэм и нэхъыбапIэр 
щекIуэкIынур КъБР-м Егъэджэныгъэмрэ 
щIэныгъэмкIэ и министерствэм и нэIэм 
щIэту лажьэ «ДыгъафIэ къалэ» творчест-
вэмкIэ сабий академиеращ. 

А МАХУЭХЭМ Налшык къекIуэлIэнущ 
ОБЖ-мкIэ урысейпсо зэпеуэм хэтыну шко-
лакIуэ 230-м щIигъу. Ахэр къэралым и щIы-
налъэ куэдым щылажьэ курыт школхэм я 9 
- 11-нэ классхэм щеджэ ныбжьыщIэхэщ. 
Псори зэхэту къапщтэмэ, олимпиадэ Iуэху-
кIэ ди республикэм а махуэхэм щыхьэ-
щIэнур цIыху 350-м щIегъу. ШколакIуэхэр 
«ДыгъафIэ къалэм» и пэшхэм щыпсэунущ, 
абыхэм ящIыгъу егъэджакIуэхэр, гъэса-
кIуэхэр «Къурш псынэ», «Кхъужьей хадэ» 
санаторэхэм щыIэнущ. 

Олимпиадэр гуфIэгъуэ щытыкIэм иту 
мэлыжьыхьым и 23-м къыщызэIуахынущ 
Налшык дэт курыт школ №33-м. КъыкIэ-
лъыкIуэ махуэм ныбжьыщIэхэр щызэпеуэ-
нущ «ДыгъафIэ къалэм». Абыхэм утыку 
ирахьэнущ цIыхум, жылагъуэм, къэралым 
я шынагъуэншагъэр къызэгъэпэщынымкIэ 
ябгъэдэлъ щIэныгъэхэр. Апхуэдэу зэ хьэ зэ-
хуэнущ медицинэмкIэ яIэ зэфIэкIхэмкIэ, 
сымаджэ хъуам япэ дэIэпыкъуныгъэ зэ -
репт хъуну щIыкIэхэмкIэ, экстремизмэмрэ 
терроризмэмрэ япэщIэтынымкIэ ябгъэ -
дэлъ Iуэху бгъэдыхьэкIэхэмкIэ, ОБЖ пред-

ме тым теорие и лъэныкъуэкIэ къызэщIиу-
быдэ нэгъуэщI унэтIыныгъэхэмкIэ. 

Мэлыжьыхьым и 26 - 28-хэм ныбжьы-
щIэхэр хэтынущ КъБКъУ-м къыщызэрагъэ-
пэщыну зэпеуэхэм. Абдеж школакIуэхэм 
щагъэлъэгъуэн хуейщ ОБЖ-мкIэ ябгъэдэлъ 
практикэ зэфIэкIхэр, пэщIэдзэ дзэ зыгъэ-
сэныгъэхэмкIэ яхулъэкIхэри хэту. 

Зэпеуэхэм къыщыдэхуэ зэманыр ныб-
жьыщIэхэм ягъэкIуэнущ хьэлэмэту, куп щIа-
фIэу. Ахэр щыIэнущ нэгузегъэужьыпIэ зэ-
мылIэужьыгъуэхэм, хэтынущ спорт, литера-
турэ, гъэлъэгъуэныгъэ Iуэхухэм. Дунейр 
уэфIу щытмэ, «ДыгъафIэ къалэм» и об-
серваторэм вагъуэхэм щыкIэлъыплъынущ. 
Апхуэдэу зыщаплъыхьынущ Налшык къа-
лэм, Гуэл ЩхъуантIэхэм, Iуащхьэмахуэ лъа-
пэ. 

ШколакIуэхэм ядэщIыгъу егъэджа кIуэ-
хэмрэ унэтIакIуэхэмрэ папщIэ къызэра-
гъэпэщынущ семинар купщIафIэ. Ар Уры-
сейм и МЧС-м КъБР-м щиIэ къудамэм и 
нэIэм щIэту Азау щIыпIэм щылажьэ Iуащ-
хьэмахуэ къэлъыхъуакIуэ-къегъэлакIуэ гу-
пым и хэщIапIэм щекIуэкIынущ. 

Урысейпсо олимпиадэм кърикIуахэр на -
Iуэ къащIынущ мэлыжьыхьым и 29-м. Абы 
теухуа гуфIэгъуэ зэхуэс къыщызэрагъэ пэ-
щынущ Налшык дэт курыт школ №33-м. 
Къэралпсо зэпеуэм щытекIуахэмрэ абы и 
лауреат хъухэмрэ а унэтIыныгъэмкIэ къэп-
щытэныгъэншэу щIэтIысхьэфынущ къэра-
лым и дэтхэнэ еджапIэ нэхъыщхьэми. 

Къэбэрдей-Балъкъэр Республикэм щып-
сэухэр поплъэ мыхьэнэшхуэ зиIэ зэпеуэм 
хэту къытхуеблагъэ псоми. Апхуэдэуи до-
хъуэхъу ехъулIэныгъэхэр яIэу, зыхэта Iуэху-
гъуэхэмрэ ди щIыналъэм щалъэгъуахэмрэ 
гукъинэж гуапэу куэдрэ къадэгъуэгуры-
кIуэну. 

КъБР-м и Парламентым 
и УнафэщI Егоровэ Татья -
нэ иригъэкIуэкIащ Пре-
зидиумым и зи чэзу зэIу-
щIэ. Абы Iуэхугъуэ зыб-
жанэм щыхэплъащ. «Пра-
вительствэ сыхьэтым» 
щы зэпкърахащ «КъБР-м и 
турист IэнатIэ» хабзэр рес-
публикэм гъэзэщIа зэ-
рыщыхъур.

КъБР-м курортхэмрэ ту-
ризмэмкIэ и министрым и 
къуэдзэ Шаваев Ислъам 
жиIащ къулыкъущIапIэм и 
пщэ къыдэхуэ къалэн нэ-
хъыщхьэхэм зыхуей хуэзэу 
зэрапэлъэщыр, туризм Iуэ-
хур зэрызэтеублар, абы 
 нэхъри зиужьын папщIэ 
лэжьыпхъэхэр, цIыхум шы-
нагъуэншэу зигъэпсэхун, и 
узыншагъэр иригъэфIэкIуэн 
папщIэ Iэмалхэр къызэ ры-
хузэрагъэпэщыр. 

Шаваевым зэрыжиIам -
кIэ, иджыпсту зэлэжьхэм 
ящыщщ инвестицэ проект 
ин зыбжанэ, ахэр гъащIэм 
хэпща хъумэ, туризм Iэна-
тIэми нэхъри зиужьынущ, 
абы республикэм и эконо-
микэм къыхуихь ахъшэми 
хэхъуэнущ. Зыплъы хьа кIуэ-
хэр нэхъыбэу къыздэкIуэ 
щIыпIэхэм я нэхъ цIэрыIуэр, 
дауи, «Iуащхьэмахуэ» ту-
рист-рекреацэ комплек-
сырщ, «Налшык» феде-
ральнэ курортымрэ «Гуэл 
щхъуантIэхэр» щIыпIэмрэщ. 

НобэкIэ «Iуащхьэмахуэ» 
комплексым лыжэ къэ жы-
хьыпIэу километр 13,7-рэ 
иIэщ, щыгум дэкI кIапсэ 
 гъуэгухэр 7 мэхъу, цIыху 
800-м нэс зыщIэхуэн хьэ-
щIэщ хэр мэлажьэ. 2023 
гъэм и кIэм нагъэсыну я му-
радщ кIапсэ гъуэгущIэу 
тIурэ лъэры жэ хэр зытетыну 
гъуэгуи 8-рэ, ар километри 
6,2-рэ хъунущ. 2030 гъэм 
ирихьэлIэу кIапсэ гъуэгу 14-
рэ лыжэ къэ жыхьыпIэу ки-
лометр 47-рэ диIэну хуагъэ-
фащэ. 

Апхуэдэ дыдэу ирагъэ-
фIэкIуэнущ «Налшык» сана-
торэ-курорт щIыпIэ хэхари. 
Ар къыщыгъэлъэгъуа план-
ри ягъэпсащ. 

«Гуэл щхъуантIэхэр» нэхъ 
зэIузэпэщ щIыным щхьэхуэу 
йолэжь. ИджыпстукIэ хьэ-
щIэщу 10 щыIэщ, дыгъэ зе-
гъэупIэхэр ящI, сабий ла-
герыр къагъэщIэрэщIэж. 

Министрым къыхигъэ-
щащ мы лэжьыгъэхэм грант 
дэIэпыкъуныгъэхэр къызэ-
ры щагъэсэбэпыр. 2022 
гъэм республикэр хэтащ 
«Туризмэмрэ цIыхум хьэ-
щIагъэ ехыным пыщIа Iуэху-
хэмрэ» лъэпкъ проектым. 
Федеральнэ бюджетым 
къыхэкIыу республикэм 
къы Iэрыхьащ сом мелуан 
254,5-рэ. Министерствэм зэ-
хьэзэхуэ иригъэкIуэкIри, а 

УнэтIыныгъэ куэду зэхэт
сабий сымаджэщым

IутIыж  махуэшхуэ  зэхуэзэ

Къэбэрдей-Балъкъэрым  щызэхашэ

Хэхъуэнущ зыплъыхьакIуэхэм
къытхуахь ахъшэм

ахъшэр зытрагъэкIуэдэну 
проект 59-рэ къыхахри, абы-
хэм мылъкур хуагуэшащ. 

КъищынэмыщIауэ, зып-
лъы хьакIуэхэм я нэгу зы-
щиу жьын щIыпIэхэм зэ-
рыдэкIуеину гъуэгущIэхэр 
яубзыху. Псалъэм къы дэ-
кIуэу жыпIэмэ, «Къэбэрдей-
Балъкъэр Республикэм и 
бгылъэ щIыпIэхэр» щIына-
лъэ маршрут яухуэ, ди хэ-
гъэгум и ауз псори зэ-
пищIэу. А гъуэгур Кавказ 
Ищхъэрэ федеральнэ щIы-
налъэм хиубыдэ хэгъэгу 
псоми я турист маршрутым, 
«Кавказ лъагъуэ» зыфIа-
щам, хохьэ. 

Шаваевым зэрыжиIамкIэ, 
турист Iуэхутхьэбзэхэр шы-
нагъуэншэу къызэгъэпэща 
хъун папщIэ, нэгъабэ лъан-
дэрэ цIыхухэр нэхъыбэу 
здэкIуэ зыплъыхьыпIэхэм 
папщIэ щIыпIэр езыгъэ-
цIыхухэр ягъэхьэзыр, зэ-
дзэкIакIуэ къалэным хуа-
гъасэ. НобэкIэ апхуэдэ 
IэщIагъэлI хьэзыру 40 исщ 
республикэм. 

Узэрыгушхуэнщ, 2022 
гъэм Къэбэрдей-Балъкъэ-
рыр УФ-м и хэгъэгу псоми 
ящыщу зи туризм IэнатIэм 
зэпIэзэрыту зиужь, зи гъэ-
хьэщIэкIэр адрейхэр фIыкIэ 
къахэщ щIыналъэ зэры-
хъуар. Кавказ Ищхъэрэ 
щIыналъэм хиубыдэ хэ-
гъэгухэм ящыщу Къэбэр-
дей-Балъкъэрым япэу щы-
щIидзащ «Социальный ту-
ризм» проектыр гъэзэ-
щIэныр. Абы и мурад 

нэ хъыщхьэр гугъуехь хэхуа 
сабийхэм пщIэншэу я нэгу 
зегъэужьынырщ, щIыпIэ 
 дахэхэм шэнырщ. Зы 
илъэсым къриубыдэу илъэ-
си 7 - 14 зи ныбжь сабий 200 
хуэдиз ирашажьэурэ я нэгу 
зрагъэужьащ. 

КъулыкъущIэр щхьэхуэу 
къытеувыIащ туристхэм я 
шынагъуэншагъэр зыхуей 
хуэзэу къызэгъэпэща зэ-
рыхъум. Абы жиIащ кIапсэ 
гъуэгухэм я щытыкIэр къы-
зэрапщытар, щытыкIэ къы-
зэрымыкIуэ къэхъу хъужы-
къуэми, хэкIыпIэхэр зэры-
хьэзырыр, абы хуагъэса 
цIыхухэр зэрылажьэр, шы-
нагъуэ нэхъыбэ здэщыIэ 
 гъуэгу техьэну зызыгъэ хьэ-
зыр туристым МЧС-м абыкIэ 
хъыбар ирагъэщIэн зэры-
хуейм зэрыхуагъэIущым, 
нэгъуэщIхэми. 

Мурадхэм я гугъу щи-
щIым, министрым и къуэ-
дзэм къыхигъэщащ турист-
хэм я бжыгъэр цIыху мел-
уанрэ ныкъуэм нагъэсы-
ным, зыгъэпсэхупIэхэр 
ира гъэфIэкIуэным, Iуэхум 
хьэрычэтыщIэ нэхъыбэ къы-
зэрырашэлIэным зэрыху-
щIэкъур.

Iуэху еплъыкIэхэмкIэ зэ-
хъуажэрэ пэт, къызэхуэса-
хэм я гугъу ящIащ минис-
терствэм и лэжьыгъэм къы-
з эщIиубыдэ лъэныкъуэ псо-
ми. 

Егоровэ Татьянэ иджып-
сту лажьэ зыгъэпсэхупIэхэм 
я Iуэху зыIутым щIэупщIащ 
икIи гу лъитащ хуейхэм 

 машинэ гъэувыпIэхэр къа-
зэремэщIэкIым. 

Шаваев Ислъам тепсэ-
лъы хьащ нобэкIэ лажьэ са-
наторэ 21-м я нэхъыбэр зы-
тетыпхъэ мардэм зэры-
нэмысым. 

- Туризмэр грант, проект 
хуэдэхэм яхэпсэукI щхьэкIэ, 
санаторэхэмрэ зыгъэп сэ ху-
пIэхэмрэ апхуэдэ щIэгъэ-
къуэн, ди жагъуэ зэрыхъу-
щи, яIэкъым. Iэмал закъуэу 
къанэр дэчыхышхуэ зиIэ 
кредитхэрщ. 

Министрым къыхигъэ-
щащ санаторэ зыбжанэ 
зэзыгъэпэщыжыфыну хьэ-
ры чэтыщIэхэр Iуэхум къра-
шалIэу, илъэс гъунэгъухэм 
яутIыпщын мурад зэраIэр. 

Iуащхьэмахуэ лъапэм и 
гугъу щищIым, Шавае -           
вым жиIащ зыгъэпсэхупIэр 
илъэс хъурейм зэпыу имы-
Iэу зэрылажьэр. Туристхэм 
лъэсу зекIуэну яфIэфIу куэд 
зэрахэтращ абы и щхьэу-
сыгъуэр. Ахэр нэхъыбэж 
 хъун папщIэ, лъэс лъагъуэ-
хэр зыхуей хуагъазэ. Къи-
нэмыщIауэ, гъэмахуэм щIы-
пIэр спортсмен зэхуэсыпIэ, 
зыгъэсапIэ зэрыхъум къы-
хэкIыу, спортым епха ин-
фраструктурэми Iуащхьэ-
махуэ лъапэм псынщIэу зы-
щиужьыпхъэщ. 

Шаваев Ислъам жиIащ 
2022 гъэм «Азау» хуейм пэ-
гъунэгъуу машинэ гъэу-
выпIэ 800 зэрыщащIам щы-
тыкIэр зэрыригъэфIэкIуар, 
ауэ цIыхур нэхъыбэ щы -
хъум деж, ахэри ирикъур-

къым. Мы Iуэхум щIыпIэм 
щыщ къулыкъущIэхэри йо-
лэжь. 

КъБР-м и Парламентым и 
УнафэщIым и къуэдзэ Жа-
натаев Сэлим щIэсхэм ягу 
къигъэкIыжащ КъБКъУ-м 
ЦIыхубэр зыхуэныкъуэ Iэ-
щIагъэлIхэр щагъэхьэзыр и 
факультетым (ФОП) зызэ-
ман бгырыс туризмэм щы-
хурагъаджэу зэры щытар. А 
Iэмалыр къэбгъэщIэ рэ щIэ-
жынри щхьэпэт, студентхэм 
щIэныгъэ гуэр ябгъэдэлъу 
лэжьыгъэм пэрыхьэфын 
хуэдэу. 

Шаваевыр зэреплъымкIэ, 
университетым и мыза-
къуэу, щIыналъэр зэрыщы-
ту хъуфынущ туризмэм 
 ухуезыгъэджэфыну Iэмал. 
УФ-м АльпинизмэмкIэ и 
 федерацэми «Безенги», 
«Уллу-Тау» альпинист хэщIа-
пIэхэми IэщIагъэлIхэр ща-
гъэхьэзырын мурад яIэщ. А 
Iуэхум щIэныгъэ нэхъыщ -
хьэ щрат еджапIэхэри ира-
шэлIэну къыщIэкIынщ. 

КъБР-м и Парламентым 
ЕгъэджэныгъэмкIэ, щIэны-
гъэмрэ щIалэгъуалэм я 
IуэхухэмкIэ и комитетым и 
унафэщI Емуз Нинэ теп сэ-
лъыхьащ республикэм къа-
кIуэ туристхэр зыхуей зэры-
хуэмызэм теухуа тхьэусы-
хафэ куэд зэрызэхахыжым. 
Абы къыхэкIыу, къудамэм 
IэщIагъэлIу иIэмрэ иджыри 
зыхуэныкъуэмрэ я бжыгъэр 
утыку кърахьэныр игъуэт. 

Шаваев Ислъам къриIуа 
бжыгъэм ипкъ иткIэ, туризм 
IэнатIэм щолажьэ цIыху 
4700-рэ. Ауэ «щIэхъума» 
гуэри Iуэхум хэтщ: лэжьа-
кIуэхэм я бжыгъэр ягъэмэ-
щIащи, къэнахэм я къа-
лэныр нэгъэсауэ яхуэгъэза-
щIэркъым. Республикэм 
итщ туризмэм хуэлэжьэну 
IэщIагъэлIхэр зыгъэхьэзыр, 
щIэныгъэ нэхъыщхьэ щрат 
еджапIитIрэ курыт еджа-
пIихрэ. ИтIани, гъэмахуэм 
цIыху ярикъуркъым, сту-
дент хэм хы ФIыцIэ Iуфэм 
щы лэжьэныр нэхъ къызэ-
ращтэм къыхэкIыу. 

КъБР-м и Парламентым 
Спортымрэ туризмэмкIэ и 
комитетым и унафэщI Бэ-
рэгъун Арсен гу лъитащ мы 
къудамэр зыIууэ лъэпо-
щхьэпохэм я нэхъыбэр Къэ-
бэрдей-Балъкъэрым и мы-
закъуэу, зэрыкъэралу зэ-
ришэчым. Ди щIыналъэм и 
гугъу щищIым, абы къыхи-
гъэщащ лэжьыгъэм зэран 
хуэхъу, улахуэ мынаIуэкIэ 
цIыхур зыгъэ лажьэхэм япэ-
щIэтын зэ рыхуейр. Къи нэ-
мыщIауэ, турист псэупIэ-
хэмрэ лэ жьыгъэм хэпщIа 
къудамэхэр тыншу зэлъэ-
Iэсы нымрэ елIэлIапхъэщ. 

Iуэху еплъыкIэ псоми 
хэплъа нэужь, хабзэубзыху 
къулыкъущIэхэм дэтхэнэ 
 къудамэми щылажьэ IэщIа-
гъэлIхэм чэнджэщ щхьэ-
пэхэр хуагъэхьэзыращ.

2023 гъэм и етIуанэ илъэс ныкъуэм щIэджы кIакIуэхэм 
яIэ рыхьэну газетхэмрэ журналхэмрэ Iэ щы щIадз зэманым 
щIидзащ.«Адыгэ псалъэ» га зе тыр зыIэ рыхьэну  хуей хэм 
хъыбар фыдогъащIэ - ар къевгъэхьын папщIэ Iэ щы -
щIэвдз хъунущ Урысей  пощ тым и дэтхэнэ IуэхущIапIэми.

Мази 6-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 819-рэ кIэ пIейкIэ 

90-рэ;
фэ езым пощтым къыщыфщтэжынумэ - сом 745-рэ кIэ-

пIейкIи 2-рэ.

ПщIэ  зыхуэтщI  ди  щIэджыкIакIуэхэ!

Ди индексыр П5894

Зэпеуэхэр

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Мэзкуу щекIуэкIыну 
зэпеуэр къапоплъэ

КЪЭРЭШЕЙ-ШЭРДЖЭС. Алиев Умар и 
цIэр зезыхьэ Къэрэшей-Шэрджэс къэрал 
университетым щекIуэкIащ зи узыншагъэм 
сэкъат иIэ студентхэм я зэфIэкIыр ща-
гъэлъэгъуа «Абилимпикс» VIII щIыналъэ 
чемпионатыр. 

АР теухуат апхуэдэ студентхэр къыхаха 
IэщIагъэм дегъэхьэхыным, гъащIэм къа-
щыхуэсэбэпыну я творческэ зэфIэкIхэр къы-
зэIуахыным. Зэпеуэм хэтхэм къапэщылът 
 натюрморт ящIыну.

Лэжьыгъэхэм хэплъащ икIи нэхъыфIхэр 
къыхахащ Къэрэшей-Шэрджэсым и су рэ-
тыщIхэм. ЩIыналъэ зэпеуэм щытекIуахэр 

хэтынущ Мэзкуу щекIуэкIыну «Абилимпикс» 
лъэпкъ чемпионатым. 

Гузэвэгъуэ хэхуахэм 
зыщIагъакъуэ

АБХЪАЗ. Тыркум къыщыхъуа щIыхъейм   
и зэран зэкIахэм республикэм ираша гума-
нитар дэIэпыкъуныгъэр яIэрыхьащ. 

- ДЭ дыщыIэщ нэхъ лъэщу щIыр щыхъея 
Кахраманмараш къалэм. Ди псапэ Iуэхур и 
кIэм нэсащ. Абхъазым къикIыу къэкIуа дэ-
Iэпыкъуныгъэр ятегуэшэныр Тырку Респуб-
ликэм къэрал кIуэцI IуэхухэмкIэ и управле -
нэм къэхъукъащIэ къызэрымыкIуэхэмкIэ и 
къудамэм и лэжьакIуэхэм зыхуэфащэхэм Iэ-
ра гъэхьэнущ, - къыщигъэлъэгъуащ и Te le-
gram-каналым Абхъазым и ЦIыхубэ зэхуэсым 
и депутат Гицбэ Инар. 

УЭРДОКЪУЭ  Женя. 

УяпэкIэ  мывэ  хъурей  бгъажэмэ,  ухуэзэжынщ.
Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Промышленностым 
зэрызиужьыжыр

Къазэрыхуэарэзым пагъакIуэу

2023  гъэр  ЕгъэджакIуэмрэ  унэтIакIуэмрэ  я  илъэсщ

Псысэ хьэлэмэту зыкъызэIуах

ЩIэиным 
- гулъытэ 

 Дзэлыкъуэ щIыналъэм адыгэб-
зэр нэхъ щефIакIуэу, щагъэ шэ-
рыуэу, щагъэлъапIэу щыту къызо-
лъытэ. Абы щхьэусыгъуэ хуэхъу 
Iуэхугъуэщ нэхъыжьхэр нэхъы-
щIэхэм адыгэбзэкIэ зэрепсалъэр, 
адыгэ хабзэр унагъуэм и курыхыу 
зэ рыщытыр, Балъкъыпс гъунэ-
гъуу  зэрыщежэхыр, Iуащхьэмахуэ 
жэ щ -махуэ имыщIэу плъыру 
 къа зэрыщхьэщытыр, пщэдджы жь 
дыгъэпсыр цIыху гъащIэм фIыкIэ 
зэрыпэджэр. КъищынэмыщIауэ, 
къуажэм бзэм хуэлажьэ, сабийм 
ар яIурызылъхьэ егъэджакIуэ 
нэс хэр яIэщ. Си щхьэкIэ сыкъап-
щтэмэ, адыгэбзэр си псэм щыщ 
зыщIа егъэджакIуэщ КIэмпIу Iэ-
сият. 

КЪАМЫЛЫКЪУЭ курыт школым 
къэбэрдей-шэрджэсыбзэмрэ лите-
ратурэмрэ щрегъэдж Iэсият, апхуэ-
дэуи ар IуэхущIапIэм и унафэщIым 
егъэджэныгъэ-гъэсэныгъэ лэжьы-
гъэмкIэ и къуэдзэщ. Илъэс 28-рэ 
 хъуауэ адыгэбзэм телажьэ КIэмпIур 
УФ-м егъэджэныгъэмкIэ щIыхь зиIэ 
и лэжьакIуэщ. 

Iэсият зыми емыщхь егъэджа-
кIуэщ. Абы адыгэбзэр Iурылъ къу-
дейкъым, атIэ бзэм и щэху куэдым 
щыгъуазэ цIыхущ. Арагъэнущ егъэ-
джакIуэм и дерсхэр щIэщыгъуэу, 
гурыхьу щIыщытри. Сыт щыгъуи 
зэпIэзэрыт, зи жыIэмкIэ уи гур зы-
гъэпсэху Iэсият курыт школым зан-
щIэу си егъэджакIуэ щыхъуакъым. 
Илъэс зыбжанэкIэ адыгэбзэм сезы-
гъэджар районми республикэми 
фIыуэ къыщацIыхуу щыта Къущхьэ 
Мухьэмэдщ. Зи узыншагъэкIэ лэ-
жьы гъэр къэзыгъэна Мухьэмэд и 
еджакIуэхэм къытхуагъэкIуащ цIы-
хубз егъэджакIуэ. Пэжщ, Iэсият 
куэдрэ еджапIэм щыслъагъурт. 
КъысфIэщIырт ар хуабжьу ткIийуэ, 
сызэса си егъэджакIуэм сригъэджэ-
жамэ нэхъыфIу къысщыхъурт. Ауэ 
зи дерс дызыщIыхьа КIэмпIум зан-
щIэу сыкъыдихьэхащ. Класс пэшыр 
нэхут, дэтхэнэ зы хьэпшыпми езым 
я увыпIэ яIэжт, блынхэр бзэм епха 
тхыгъэхэмкIэ, тхакIуэ-усакIуэ сурэт-
хэмкIэ гъэщIэрэщIат. 

Адыгэбзэр зыгъэуэршэру дызэзы-

МахуитIкIэ   зэкIэлъхьэужьу 
къешха япэ гъатхэ уэшхым 
къалэ кIуэцIым и ны къу са-
ныгъэ мащIэхэр сэтей къи-
щIащ.

ПСОМИ зэрытлъагъущи, ди 
щыхьэрым хуэдэу лэжьы-
гъэшхуэ къыщрахьэлIарэ, те-
плъэ дахэ зиIэрэ иджыпсту зы 
щIыналъи къыщыгъуэты-
гъуейщ. Лъэс зекIуапIэщIэхэр, 
фэтэр куэду зэхэт унэ зэтетхэм 
я пщIантIэхэр, сабий джэ-
гупIэхэр, щIыпIэ-щIыпIэкIэрэ 
щыхаса жыгыщIэхэмрэ 
 щхъуантIагъэхэмрэ, удз гъэ-
гъа хэсапIэхэр - псоми нэр 
яхьэху, европей къэралы-
гъуэхэр зэрыгушхуэ я къа-
лэхэм зыкIи къакIэрымыхуу.

Сыт хуэдэу щIыпIэр зэпэщ-
ми, ныкъусаныгъэ мащIэхэр 
здэщымыIэ щыIэкъым. Ди 
уэрам нэхъыщхьэхэм я лъэс 
зекIуапIэхэр зыхуей хуэзэу  
 къращIыкIащ плиткэхэм я нэ-
хъыфIхэмкIэ. Ахэр апхуэдиз-
кIэ егугъуу иралъхьащи, къэ-
мыхъейуэ зэман кIыхькIэ зэ-
рилъынум шэч хэлъкъым.

 Зи гугъу тщIа сэкъатхэр нэ-
хъыбэу здэщыIэр асфальткIэ 
къращIыкIа уэрамхэрщ: Нал-
шык и Къалэ клиникэ сыма-
джэщым Головко и цIэр 
зезыхьэ уэрамым хуэгъэза и 
ды хьэпIэм деж къыщагъэ-

«Дыщалъхуа щIыналъэм и хъугъуэфIыгъуэхэр дыв-
гъэхъумэ» къыхуеджэныгъэм щIэту мы махуэр - 
International Day for Monuments and Sites – гъэ къэс гъэ-
лъэпIэным теухуа унафэр ЮНЕСКО зэгухьэныгъэм 
Фэеплъ хэмрэ щIыпIэ хьэлэмэтхэмрэ яхуэсакъынымкIэ 
и дунейпсо ассамблеем 1982 гъэм къыщащтащ. 

АБЫ кърикIуащ 1984 гъэм къыщыщIэдзауэ тхыдэ мы-
хьэнэ зиIэ щIыпIэхэмрэ лъэпкъхэм ижькIэрэ къадекIуэкI 
щэн хабзэм и фэеплъхэмрэ жылагъуэм гулъытэ хэха щы-
хуащI махуэу мэлыжьыхьым и 18-р дуней псом къыще-
гъэлъытэныр. 

Тхыдэм и щIэину къалъытэ къалэжьхэм, Iуащхьэжьхэм, 
кхъэлъахэхэм пэгъунэгъуу лэжьыгъэ щемыгъэкIуэкIыным, 
ахэр емыгъэвэным, зэранщIакIуэхэм къемыгъэтIыным 
хуэгъэза унафэ 1924 гъэм СССР-м ЩIэныгъэ IуэхухэмкIэ и 
цIыхубэ комиссариатым къищтауэ щытащ. Ауэ илъэсипщI 
дэкIри, 1934 гъэм, къэралым хозяйствэ ухуэныгъэхэм 
зэрызыщрагъэубгъуам къыхэкIкIэ, япэрейр зыкъутэж уна-
фи къыдагъэкIат. 

Ауэрэ здекIуэкIым, 1976 гъэм Совет Союзым тхыдэмрэ 
щэнхабзэмрэ я фэеплъхэр хъумэнымрэ ахэр къызэрыб-
гъэсэбэп хъуну щIыкIэмрэ теухуа хабзэ къыщащтащ. 
АрщхьэкIэ, ди жагъуэ зэрыхъунщи, аргуэрыр ди гъащIэм 
зэрыщыхапщэ щIагъуэ щымыIэу дызэрыт зэманым дыкъэ-
сащ: зи гугъу тщIы хабзэм ебакъуэхэм ткIиягъ хэлъу яб-
гъэдыхьэркъым, Iуэхугъуэ мыщхьэпэхэр зылэжьхэр жэ-
уапым щрашалIэр мащIэ дыдэщ. Ауэ щыхъукIи, тхыдэм 
пыщIа щIыпIэхэм, фэеплъхэм, мэзгъэфIэнхэм, зэрахуэ-
фащэм хуэдэу, щысхьын зэрыхуейр къызыгурыIуэ цIыхухэм 
иджыри дахуэныкъуэщ. 

ГъэщIэгъуэнщ, ауэ абы и лъэныкъуэкIэ Европэм щыIэ 
къэралхэм я Iуэху зыIутыр куэдкIэ нэхъыфIщ. Абыхэм 
тхыдэм пщIэ зэрыхуащIым и нэщэнэщ лъэхъэнэ жыжьэм 
къыщегъэжьауэ нобэр къыздэсым щIыпIэ дахэхэм я те-
плъэр зэрыщытам хуэдэу къызэрызэтрагъэнэнум зэрыху-
щIэкъури, щIытI лэжьыгъэхэр щрагъэкIуэкIа щIыгур те-
плъэу иIам зэрыхуагъэкIуэжри. 

Псалъэм папщIэ, Инджылызым и ищхъэрэ лъэныкъуэм-
кIэ, цIыхуIэ зылъэмыIэсам хуэбгъэдэну, нобэр къыздэсым 
хъума щыхъуащ «Адриан и къуэтIыхь» зыфIаща, киломе-
три 117-рэ зи кIыхьагъ, мывэ хъунэу зэтралъхьа шытх 
екIуэкIыр. ЩIырэ мывэу зэхэлъ блын зызыукъуэдияр 
зэтрезыгъэтхъуауэ щытар Римым и император Адрианщ, 
къэралыгъуэ абрагъуэм и ищхъэрэ гъунапкъэхэр ири-
хъумэн папщIэ.

Къэбэрдей-Балъкъэрым щэнхабзэ щIэиным и фэеплъу 
мин бжыгъэ итщ. Абыхэм ящыщу 425-р къэрал тхылъхэм 
иратхащ, 76-р археологием и фэеплъщ, 321-р тхыдэм и 
щIэинщ, 40-р гъуазджэм пыщIащ, 74-р архитектурэм и къу-
леигъэщ. 

КЪУМАХУЭ Аслъэн. 

ЗэпыщIэныгъэхэм 
зрагъэубгъу

Урысейм лэжьыгъэ 
 Iуэ ху кIэ къэкIуащ Китай 
ЦIыхубэ Республикэм и 
Къэрал советым хэт, зы-
хъумэжыныгъэмкIэ и ми-
нистр Шанфу Ли. УФ-м и 
Президент Путин Влади-
миррэ КНР-м и лIыкIуэмрэ 
я зэIущIэр Кремль уар-
дэунэм щекIуэкIащ.

УРЫСЕЙМ и Iэтащхьэм 
жи Iащ унэтIыныгъэ псом-
кIи къэралитIым яку дэлъ 
зэ пыщIэныгъэхэм зэрызау-
жьыр, къыхигъэщащ дзэ 
IуэхухэмкIэ зэращIылIа зэ-
гурыIуэныгъэм мыхьэ нэш-
хуэ зэрыритыр. 

«Китай ЦIыхубэ Респуб-
ликэм и пашэ Цзиньпин Си 
иджыблагъэ Урысейм къы-
щыкIуам Iуэхугъуэ куэдым 
дытепсэлъыхьащ. Абы щы-
гъуэ дызэрызэгурыIуам те-
ту, дзэ Iуэхухэр зи пщэрылъ 
ведомствэхэр жыджэру зэ-
долажьэ, IэнатIэр егъэфIэ-
кIуэнымкIэ щхьэж и еп-
лъыкIэкIэ, бгъэдыхьэкIэкIэ 
зохъуажэ, зэгъусэу зыгъэ-
сэныгъэхэр ирагъэ кIуэкI», - 
жиIащ Путин Владимир. 

КНР-м и лIыкIуэм къи-
гъэлъэгъуащ щIыналъэхэм 
я шынагъуэншагъэр къызэ-
гъэпэщынымкIэ Урысейм-
рэ Китаймрэ я зэдэлэ жьэ-
ныгъэр щхьэпэ зэрыхъур. 

гъэцIыхуа егъэджакIуэм псори ды-
къыдихьэхащ. Абы и дерс тыкIэр 
щIэщыгъуэт, гъэщIэгъуэнт, куп-
щIафIэу щытт. Бзэм ехьэлIауэ грам-
матикэ хабзэу щытми, литературэм 
и тхыгъэ зэпкърытхми, клас сщIыб 
лэжьыгъэми - псоми егъэджакIуэм 
и псэм щыщ зэрыхилъхьэр нэры-
лъагъут. Арагъэнут еджа кIуэхэми 
Iэсият «дыщигъэ хьэщIэ» дунейр 
щIытфIэтелъы джэр. Iэмал зэ-
мылIэужьыгъуэхэр къигъэсэбэп-
кIэрэ дерсыр зэхигъэувэурэ абы 
глаголхэмкIэ блэкIа, ит, къэкIуэну 
зэманхэм дыщигъэ хьэ щIэрт, пса-
лъэжьхэр, псалъэ шэ рыуэхэр, жыIэ-
гъуэ дахэхэр тIурылъ жьабзэм къы-
хиухуанэт, зэми нарт эпосым щыщ 
лIыхъужьу ди лIыгъэр наIуэ ди-
гъэщIырт, зэми лъэхъэнэ хьэлъэм 
халъхуа щIалэщIэу, бэм я къыщ-
хьэщыжакIуэ дищIырт. Дерсыр 
щыт хуримыкъур нэхъыбэт, сыту 
жыпIэмэ гъэщIэгъуэн куэд ди па-
щхьэ къизылъхьэ егъэджакIуэм 
къыджиIэр тфIэмащIэт, дыхуейт 
иджыри нэхъыбэ дигъэщIэну. 

Дерс закъуэкIэ зи лэжьыгъэр ма-
щIэу къэзылъытэ КIэмпIум къы-
зэригъэпэщауэ щытыгъащ «Бгырыс 

щIэблэ» щIалэгъуалэ гупыр. Еджа-
пIэм мы организацэм щыхэмыта, зи 
зэ фIэкI къыщызымыгъэлъэгъуа 
къыщыбгъуэтынкъым. Iэсият и фIы-
гъэщ ебгъуанэ классым сыщIэсу 
ХьэкIуащэ Андрейрэ Нало Ахьмэд-
хъанрэ къызэрысцIыхуар. Къэбэр-
дей литературэм и классик Щоджэн-
цIыкIу Алий къызэралъхурэ илъэси 
100 щрикъум ирихьэлIэу абы къы-
зэригъэпэща пшыхьым къригъэб-
лэгъат хьэщIэ лъапIэхэр. Андрейрэ 
Ахьмэдхъанрэ телъыджэ ящыхъуа 
зэIущIэр езыгъэкIуэкIа сэ зэи си гу-
гъэнтэкъым илъэс куэд дэкIауэ 
абыхэм саIущIэжыну, пшыхьыр а 
цIы хушхуэхэм ягу къинэжу абы 
къысхутепсэлъыхьыжыну. Адыгэб-
зэ дахэкIэ зэхэгъэува хъуа пшыхьым 
щыIуащ ЩоджэнцIыкIу Алий и усэ 
телъыджэхэр, усакIуэм и тхыгъэкIэ 
зэхэгъэува хъуа теплъэгъуэхэр уты-
кум щагъэлъэгъуащ, къафэхэр ща-
гъэзэщIащ, уэрэд екIухэри щы-
жаIащ. Алий хуэстхыгъа си усэми а 
пшыхьым сыкъыщезыгъэджар Iэ-
сиятщ. 

АдыгэбзэмкIэ си егъэджакIуэ 
КIэмпIу Iэсият зэIусэ, зыхэIэбэ дэт-
хэ нэми псысэ хьэлэмэту зыкъызэ-
къуихырт. Мызэ-мытIэу республи-
кэм щекIуэкIа зэпеуэхэм бжьыпэр 
къыщIыщратари аращ абы. КъБР-м 
Егъэджэныгъэмрэ щIэныгъэмкIэ и 
министерствэм иригъэкIуэкIа «Си 
бзэ - си псэ, си дуней» республикэ 
зэ пеуэм фIым я фIыж егъэджакIуэу 
къыщалъытащ Iэсият. Абы игъэлъэ-
гъуауэ щыта дерсыр нобэми яфIэте-
лъыджэщ. Адыгэ тхакIуэ, усакIуэ, 
драматург IутIыж Борис и Iэдакъэ 
къыщIэкIа «Нартхэ я дыгъэ» драмэ-
поэмэр лъабжьэ зыхуищIа дерсыр 
апхуэдизкIэ гъэщIэгъуэну егъэджа-
кIуэм зэхигъэувати, зэманыр зэры-
кIуэр умыщIэу щытт. Поэмэр еджа-
кIуэ нэхъыжьхэм утыку щагъэза-
щIэщ, купщIэр къагъэлъагъуэри, 
итIа нэ ар еджакIуэхэм зэпкърахын 
щIа дзащ. IутIыжым и тхыгъэм хэт 
дэтхэнэ зы образми утыкум зыкъы-
щигъэлъэгъуащ, я шыфэлIыфэ 
елъы такIэ, дэтхэнэми фащэ-щы-
гъын яIащ. Сэ сыкъапщтэмэ, тхы-
гъэр къэзыIуэтэжа ЛIыжьым и Iы-
хьэр згъэзэщIащ. Иджыпсту хуэдэу 

сощIэж абы щыжысIа псалъэхэр: 
«Насып дыгъэр къызытепсэу, гугъэ-
щыгъэм хуиту щесынхэ!» 

…Мы тхыгъэр езыр хуабжьу 
гъэщIэгъуэнт, ауэ курыт еджапIэм 
щат дерсым Ашэ, Сосрыкъуэ, Бэды-
нокъуэ, КъуийцIыкIу, Лашын, Уэзыр-
мэс, Ашэней сымэ утыку къы-
щипшэну, Щыблэ, Уащхъуэ, Бла-
гъуэ, ШейтIан, Чынтхэр адыгэбзэкIэ 
щыбгъэпсэлъэну сыт и уасэт?! Уа-
сэншэт! Нартхэр щыпсэуа зэманым 
дыщигъэхьэщIэу нобэрей гъащIэм 
цIыхухэм насыпу къалъытэмрэ 
зэпызыщIа КIэмпIу Iэсият ита дер-
сымкIэ япэ увыпIэр зэпеуэм къыщи-
хьат. 

ЕджакIуэм тхыгъэр къыгурыIуэн 
папщIэ, адыгэбзэр абы фIыуэ илъа-
гъун щхьэкIэ, Iэмал куэд къэзы-
гъэсэбэп егъэджакIуэщ КIэмпIур. 
Дерсыр къагуригъаIуэу абыкIэ зи 
Iуэхур зэфIэзыгъэкIхэм ящыщкъым 
ар. Гъэсэныгъэм хуабжьу гулъытэ 
ин хуэзыщI цIыхубзым адыгэ хабзэр 
еджакIуэхэм бзыпхъэ дахащэу къа-
регъэлъагъу, къарегъащIэ. Хабзэм, 
нэмысым, Iулыджым, адыгагъэм 
ехьэлIауэ абы классщIыб лэжьы-
гъэу игъэлъэгъуамрэ еджакIуэхэм 
ябгъэдилъхьамрэ мащIэкъым. Зэ-
пыу имыIэу зызыхъуэж гъащIэм 
егъэ джэныгъэм ехьэлIауэ къы-
щежьэ IэмалыщIэхэр занщIэу къэ-
зыпхъуатэ цIыхущ Iэсият. Еджа-
кIуэхэм абы ядригъэкIуэкI къэху-
тэныгъэ лэжьыгъэхэр курых щохъу 
республикэ зэпеуэхэм. Адыгэбзэм-
кIэ илъэс къэс екIуэкI олимпи-
адэхэм КIэмпIум и еджакIуэхэм 
бжьыпэр къыщахь. 

НобэкIэ КIэмпIур республикэм и 
егъэджакIуэ нэхъыфIхэм ящыщщ. 
Абы и цIэр фIыкIэ къраIуэ, ар егъэ-
джакIуэхэм щIэгъэкъуэн яхуохъу, 
мастер-классхэр егъэлъагъуэ, зэпе-
уэ-зэхьэзэхуэхэм къэпщытакIуэу 
яшэ. Унагъуэ дахэу псэу Iэсият бы-
нитI иIэщ. Абыхэми еджапIэр 
 ехъулIэныгъэфIхэр яIэу къаухащ. 

КIэмпIу Iэсият и узыншагъэр 
ефIакIуэу, ехъулIэныгъэщIэхэр зы-
Iэ ригъэхьэу, и гъэсэнхэм иригуш-
хуэу иджыри куэдрэ лэжьэну си 
 гуапэщ. 

МАХУЭЛI Беслъэн. 

щIэрэщIэжа лъэс зекIуапIэм 
Лениным и проспектымрэ 
Шортэным и цIэр зезыхьэ 
уэрамымрэ хуиту зэпещIэ. 
Иджырей мардэхэм тету тра-
лъхьа асфальтым дэбгъуэн 
щыIэкъым. УхуакIуэхэм щы-
уагъэу яIэщIэкIар, жыг лъаб-
жьэхэмрэ лъэс зекIуапIэхэмрэ 
я зэхуакум псыхьэлыгъуэр 
зри кIуэн хьэкхъуафэ тIэкIухэр 
къызэрыщыхамыгъэкIарщ: 
бе тонкIэ къигъэжыкIа апхуэдэ 
кIэнауэ цIыкIухэр сыт щыгъуи 
щыIащ. Абы и зэранкIэ псы-
хьэлыгъуэм щIыпIэ зыбжанэм 
деж газонхэр къы щызэпхеч-
ри, лъэс зекIуапIэм къыто лъа-
дэ, жыг лъабжьэхэм бжьы-
хьэм кIэщIакIута ятIэ щIэр 
къыз  дрилъэсэхыурэ. Абы га-
зонхэ ри мащIэ-мащIэу рэ 
елъэс,  цIы ху ми жыжьэу къы-
пак Iу хьын хуей мэхъу.

Апхуэдэ щытыкIэм итщ 
Налшык ДэIэпыкъуэгъу псын-
щIэмкIэ и станцым хуэзэ лъэс 
зекIуапIэри. ИлъэситI ипэкIэ а 
IуэхущIапIэм ихъуреягъыр зы-
хуей хуагъэзащ: гъущI хъар 
къэухь дахэхэр ягъэуващ, 
жыгы щIэхэр ехыу щыхасащ, 
арщхьэкIэ уэшхышхуэ къы-
зэрешхыу, лъэс зекIуапIэм и 
кIыхьагъкIэ ириубыдэ псым 
цIыхум кIуапIэ яритыркъым - 
транспорт гъуэгум техьэн хуей 
мэхъу. Лъэс зекIуапIэм и 
 бгъур жыпIэнщи, транспорт 
гъэувыпIэу йокIуэкIри, дэ-
дзыхыпIи иIэкъым.

Псом ящхьэращи, япэ 
уэшхым сэтей къищIыпхъэр 
къищIащ икIи абыхэм яхэт-
къым зэман кIэщIым къри-
убыдэу яхуэмыгъэзэкIуэжын.

ШЭРЭДЖ Дисэ. 

Гъатхэ 
уэлбанэм 

кърикIуахэр

Совет Союзыр лъэлъэжа 
нэужь, илъэс пщIы бжыгъэ-
кIэ зызыужьу екIуэкIа про-
мышленностыр къэралым 
фIэкIуэдыжыным нэсауэ 
щытащ. Къызэрагъэ лъа-
гъуэм  кIэ, 1991 гъэм къы-
щыщIэдзауэ 1996 гъэ пщIон-
дэ Урысейм и промышлен-
ностым къыщIигъэкIым и 
зэхуэдитI кIэрыхуат. Абы 
щхьэусыгъуэ хуэхъуахэм 
ящыщт къэралыр экономи-
кэ ухуэкIэщIэм кIыхьлIыхьу 
зэ рыхуэкIуэр, а Iуэхухэм 
 ху хахын ахъшэр зэраху ри-
мы къур, зэфIэкI зиIэ IэщIа-
гъэлIхэр нэхъ мащIэ, Iэ мэп-
сымэхэмрэ тех но ло гием рэ 
жьы зэры хъуар . А псом 
«псэ» яхэ  п   лъ хьэжын щхьэ-
кIэ зэ хъуэкIыныгъэфI хэм 
ухуейт.

IУЭХУР хэплъэгъуэ дыдэ 
щыхъуар 1998 гъэрауэ къа-
лъытэ. Къэралым къыщыщIа-
гъэк I псори егъэфIэкIуэн 
 хуейт. Псалъэм папщIэ, 
 кхъу хь лъатэхэмрэ вертолёт-
хэмрэ къыщIагъэ кIыжых хэр-
тэ къым.

Къэралым Путин Влади-
мир щытеувэм, къалэн нэ-
хъыщхьэу япэу зыхуагъэувы-
жахэм ящыщт промышлен-
ностыр хъумэнымрэ къэIэты-
жынымрэ. Апхуэдэ Iуэху 
бгъэ  дыхьэкIэм и фIыгъэкIэ, 
1990 - 2000 гъэхэм завод, Iуэ ху-
 щIапIэ куэд хэмы кIуэдэ жыпэу 
кърагъэлауэ щытащ, хуэ мурэ 
къэралым къыщIигъэкIыр 
про цент 70-кIэ хэ хъуэ жащ. 

Къэбэрдей-Балъкъэрым и 
промышленностри 1990 гъэ-
хэм я ужькIэ ехуэхат. Къап-
щтэмэ, щIыналъэм къыщы-
щIахыу щыта вольфрамым и 
процент 50-р, молибденым и 
процент 25-рэт 90 гъэхэм 
икухэм диIэжыр.

Мы зэманым республикэм 

машинэухуэ, гъущIыкIэхэм, 
пхъэм елэжь IуэхущIапIэхэр 
иIэщ, кIапсэ, электроннэ хьэп -
шыпхэр къыщыщIагъэкI. Ап-
хуэдэуи налмэс IэрыщI хэмрэ 
щIыуэпсыр къы зэрап щыт э 
Iэмэп сымэхэр къы щIэ  гъэкIы-
нымкIэ, мывэм ел э   жьынымкIэ 
Къэбэрдей-Балъ къэрыр къэ-
ралым щы нэхъ пашэщ.

Къэбгъэлъагъуэмэ, мы зэ-
маным ди республикэм про-
мышленностым епха Iуэху-
щIапIэу 200-м щIигъу иIэщ. 
Абыхэм ящыщщ Урысейм 
рентген Iэмэпсымэхэр къы-
щIэзыгъэкI IуэхущIапIэ нэ-
хъыфI дыдэхэм хабжэу Май 
къалэм дэт «Севкаврент-
ген-Д» ООО-р. Тэрч къалэм 
щолажьэ зи гугъу тщIа нал-
мэс Iэмэпсымэхэр къыщIэзы-
гъэкI «Тэрчналмэс» заводыр 
(2022 гъэм абы процент 60-
кIэ хигъэхъуащ налмэс Iэмэп-
сымэ ищэхэм икIи сом ме-
луан 639-м щIигъу къехъу-
лIащ). Тырныауз къалэм щы-
Iэщ «Къэббалъкъгипс» 
Iуэ ху щIапIэр.

КъБР-м и Парламентым и 
лIыкIуэу УФ-м и сенатор, Фе-
дерацэмкIэ Советым бюдже-
тымрэ мылъку IуэхухэмкIэ и 
комитетым и унафэщIым и 
къуэдзэ Ульбашев Мухьэрбий 
дызэрыт илъэсым и пэм зэ-
рыжиIамкIэ, Къэбэрдей-
Балъ къэрым и промыш лен-
нос тым зегъэужьыным 
мылъ ку хэзылъхьэну гупыж 
зыщI инвесторхэм кIуэ пэтми 
къахохъуэ, щIыналъэм и Iуэ ху-
 щIапIэ куэдми увыпIэ лъагэ-
хэр къэралым щаубыдащ. 
«Республикэм и экономикэм 
хэлъ хьэныгъэфI хуэзыщIщ 
про мышленностыр. Ди Iуэху-
щIапIэ куэд пашэ щыхъуащ 
Урысейм. Псом хуэмыдэу, 
щIы  уэпсым къыхэкI нал-
мэсхэмрэ IэрыщIу ящIхэмрэ 
къыхащIыкI Iэмэпсымэхэм, 

радиоэлектроникэм, свето-
форхэм, медицинэ техникэ-
хэмрэ псэуалъапхъэхэмрэ, 
нэгъуэщI куэдми щIэупщIэ 
яIэщ», - жеIэ сенаторым. Ап-
хуэдэуи абы дыщIигъуащ 
 мэкъу мэш IэнатIэмрэ сатум-
рэ хуэдэу, щIыналъэм къы-
щы щIагъэкIым хэгъэхъуэ-
ным (ВВП-м) промышленнос-
тым хэлъхьэныгъэшхуэ 
 зэ  ры хуищIыр. Иужьрей илъэ-
си щыр къапщтэмэ, абы къы-
щIигъэкIам сом мелард 54-м 
щIигъукIэ хэхъуащ. 

Сенаторым къызэрыхигъэ-
щымкIэ, Къэбэрдей-Балъ къэ-
рым лэжьыгъэ ин щокIуэкI 
мылъкушхуэ зыхалъ хьэ н хуей 
Iуэхухэр гъэзэ щIэ ным теу-
хуауи. Ахэр зы    хуэгъэзар тех-
нологиер къа гъэщIэрэ щIэ-
жынырщ, про мышленностым 
зегъэу жьынымрэ къыщIа-
гъэкIхэр фIагъ лъагэ яIэу 
ящIы ным рэщ.

«ЩIыналъэм зыужьыны-
гъэфI игъуэтынукъым эконо-
микэм инвестицэ Iэмалхэр 
къыщумыгъэсэбэпмэ. Псом 
хуэмыдэу ухуэныгъэмкIэ, 
тран спортымрэ связымкIэ, 
узыншагъэр хъумэнымкIэ 
IуэхущIапIэхэм», - дыщIегъу 
Ульбашев Мухьэрбий. 

Мы зэманым республикэ 
уна фэщIхэм ягъэбелджы-
лащ 2040 гъэ пщIондэ тещIы-
хьауэ Къэбэрдей-Балъкъ э-
рым игъуэтыну зыужьы-
ныгъэм  хыхьэу зэлэжьыну 
 ин вес тицэ Iуэхухэр. Къи -
щынэмыщIауэ, щIыналъэм 
щолажьэ «КъБР-м промыш-
ленностымрэ сатумрэ зыще-
гъэужьын» къэрал програм-
мэр, яубзыхуащ Къэбэрдей-
Балъкъэр Республикэм и 
промышленнэ IуэхущIапIэ-
хэм зегъэужьынымкIэ стра-
тегиер (2025 гъэ пщIондэ те-
щIыхьауэ), нэгъуэщIхэри.

БАГЪЭТЫР Луизэ.

«Дуней псом щытыкIэр ще-
фIэкIуэн папщIэ ди зэ-
пыщIэныгъэхэм лъэныкъуэ 
куэдкIэ зедгъэужьынущ»,- 
дыщIигъужащ абы и пса-
лъэхэм. 

Шанфу Ли КНР-м зыхъу-
мэжыныгъэмкIэ и министр 
къулыкъум зэрыпэрыхьэрэ 
мыр и япэ хамэ къэрал 
зекIуэщ икIи, езым къы зэ-
рыхигъэщамкIэ, къэрали-
тIым яку дэлъ зэпыщIэны-
гъэхэм мыхьэнэшхуэ зэ ры-
ритыр, я зэдэлэжьэныгъэм 
куэдкIэ зэрыщы гугъыр 
абыкIэ къигъэлъэ гъуащ. 

ЕджапIэхэр 
зэхуащI

Японием и щIыналъэ 
куэдым курыт школхэр 
щызэхуащI, абыхэм ще-
джэн зэрыщымыIэм къы-
хэ кIыу. Псом хуэмыдэу 
ап  хуэдэ гугъуехьхэр  здэ-  
 щыIэр жылагъуэ цIы кIу-
хэрщ.

«РЕН-ТВ» телеканалым 
къызэритамкIэ, а Iуэхум и 
щхьэусыгъуэр Японием ду-
нейм къыщытехьэ сабий-
хэм я бжыгъэр хэпщIыкIыу 
мащIэ зэрыхъурщ. Азие 
щIыналъэм хиубыдэ къэ-
рал куэдыр иужьрей илъэс-
хэм зыгъэгузавэ Iуэху-
гъуэщ ар, ауэ иджыпсту 
щы тыкIэ шынагъуэ итыр 
Япониерщ.

2022 гъэм, цIыху мелуани 
125-рэ щыпсэу къэралым 
сабий мин 800-м нэблагъэ 
къыщалъхуауэ аращ. Ира-
гъэкIуэкIа къэхутэныгъэ-

хэм къызэрагъэлъэгъуам-
кIэ, апхуэдэ кIэрыхуныгъэм 
щынэсын хуеяр 2030 гъэм 
ирихьэлIэущ.

Илъэс 14 хъуауэ Японием 
щып сэухэм я бжыгъэм 
хощI. 2020 гъэм щегъэжьа-
уэ 2022 гъэ пщIондэ егъэ-
джэныгъэ IуэхущIапIэу 
9000-м лэжьэн щагъэтащ. 
Илъэ сым къриубыдэу ку-
рыт школу 450-рэ зэхуа-
щIащ. 

Японием и премьер-ми-
нистр Кисидэ Фумио жиIащ 
къэралым къыщалъху са-
бийхэм я бжыгъэр егъэлея-
уэ мащIэ зэрыхъур я зыу-
жьы ныгъэмкIэ зэраныш-
хуэу зэрыщытыр, абы къы-
хэкIыуи бын зэзыгъэгъуэт 
адэ-анэхэм защIэгъэ къуэ-
ным кIэ унафэ пыухыкIахэр 
къыхэлъхьэн зэрыхуейр. 

Мэлыжьыхьым и 18, 
гъубж

Фэеплъхэмрэ тхыдэ мы-
хьэнэ зиIэ щIыпIэхэмрэ я 
дунейпсо махуэщ

Радиор фIыуэ зылъагъу-
хэм, ар зэпкърылъхьэным 
дихьэххэм я дунейпсо ма-
хуэщ

1970 гъэм Балэ Мухьэ-
динрэ Къардэн Хьэсэнрэ 
«Ма динэ» япэ адыгэ 
оперэр ягъэуващ.

1953 гъэм къалъхуащ тех-
никэ щIэныгъэхэмкIэ док-
тор, КъБКъМУ-м и профес-

сор Балъкъэр Руслан.
Дунейм и щытыкIэнур

«pogoda.yandex.ru» сай-
тым зэритымкIэ, Налшык 
у фауэ щыщытынущ. Хуа-  
б эр махуэм градус 12 - 15, 
жэщым градуси 8 щыхъу-
нущ.

Мэлыжьыхьым и 19, 
бэрэжьей

Ажэгъуэмэм и махуэр 
щагъэлъапIэ дунейм и 
къэ рал куэдым

Урысей полиграфием и  
махуэщ

1929 гъэм къалъхуащ фи-
лологие щIэныгъэхэмкIэ 
доктор, АКъУ-м и профес-
сор, УФ-ми АР-ми щIэны-
гъэхэмкIэ щIыхь зиIэ я 
лэжьакIуэ, ЩIДАА-м и ака-
демик, Дунейпсо Адыгэ 
Хасэм и тхьэмадэу щыта 
Щхьэлахъуэ Iэбубэчыр.

1937 гъэм къалъхуащ 
тхакIуэ, драматург, КъБР-м 
гъуазджэхэмкIэ щIыхь зи-            
Iэ и лэжьакIуэ Журт Би-
берд.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ.  Хуабэр махуэм гра-
дус 16 - 17, жэщым градуси 
9 щыхъунущ.

Къалэжьар
яритыжын хуей хъуащ

Прохладнэ къалэм и прокуратурэм 
ири гъэкIуэкIащ «Цветущий сад» МУП-м 
и лэжьакIуэу щытахэм зэрызы къы-
хуагъэ зам теухуа къэпщытэныгъэ. 

УРЫСЕЙ Федерацэм и Лэжьыгъэ ко-
дексым и 140-нэ статьям ипкъ иткIэ, зэра-
щIылIауэ щыта зэгурыIуэныгъэр къызэт-
рагъэувыIэжа иужькIэ, цIыхур IэнатIэ зы-
гъэувам ар щыIуигъэкIыжа махуэм Iэри-
гъэхьэн хуейщ иритыпхъэ улахуэр.

КъызэрыщIагъэщамкIэ, ищхьэкIэ къы-
щыдгъэлъэгъуа хабзэм къигъэувыр зэри-
мыгъэзэщIам къыхэкIыу «Цветущий сад» 
IуэхущIапIэм и лэжьакIуэхэу 2022 гъэм 
щэкIуэгъуэм и 30-м IукIыжахэм я щIыхуэ 
телът.

Къалэм и прокуратурэм хуигъэлъэ гъуам 
иужькIэ IуэхущIапIэм и унафэщIым лэ-
жьапщIэр зейхэм яритыжащ. 

И нэIэм щIэтщ

Iуащхьэмахуэ районым и прокурату-
рэм судым Iэригъэхьащ мэзым жыгхэр 
хабзэншагъэкIэ зэрыщраупщIыкIам 
теу хуа уголовнэ Iуэхур.

РАЙОНЫМ и прокурорым и къуэдзэ Мэл-
бахъуэ Мурат арэзы техъуащ УФ-м и УК-м 

и 260-нэ статьям и 3-нэ Iыхьэм къыщыхьа 
щIэпхъаджагъэр (мэзым жыгхэр куэду 
щиуп щIыкIын) илэжьауэ ягъэкъуаншэ Г. 
теухуа уголовнэ Iуэхум. 

Iуэхур зэхэзыгъэкIахэм къызэратымкIэ, 
2022 гъэм и дыгъэгъазэм, абыкIэ хуи-
тыныгъэ имыIэу, «Iуащхьэмахуэ лъапэ 
лъэпкъ пар кым» и щIыналъэм Г. уэзды-
гъей жыг хэр щриупщIыкIри, къэралым 
сом мин 300 хъу хэщIыныгъэ иритащ. 

Апхуэдэ щIэпхъаджагъэ зылэжьар 
илъэси 7-кIэ ягъэтIыс. 

Я хуитыныгъэхэр
зэфIагъэувэж

Налшык къалэм и прокуратурэм 
 къипщытащ гъущIхэкI къыщыщIагъэкI 
IуэхущIапIэм и лэжьакIуэхэм я хуитыны-
гъэхэр зэрыщагъэзащIэр. 

ЗЭРАУБЗЫХУАМКIЭ, законодательст-
вэм къигъэувхэр ямыгъэзащIэу, лэжьа-
кIуэхэм улахуэр мазэ бжыгъэкIэ иратащ, 
нэхъ мащIэр зыхуэдизын хуейм нэмы-                 
су. 

Къалэм и прокурорым IуэхущIапIэм и 
унафэщIым хуигъэуващ ныкъусаныгъэр 
игъэзэкIуэжыну.  Абы республикэ прокура-
турэм и нэIэ тетщ. 

Зыгъэхьэзырар
ДЫГУЛЫБГЪУ Жантинэщ. 

КъБР-м  и  прокуратурэм

Урысейм и Мэкъумэш бан-
кым и правленэм и зэIущIэш-
хуэу иджыб лагъэ Москва щы-
зэ хэтам 2022 гъэм кърикIуа-
хэм щы хэплъэжащ. Ахъшэ хъумапIэм Кав-
каз Ищхъэрэм щызэкIэлъигъакIуэ и къуда-
мэхэм ящыщу Къэбэрдей-Балъкъэрым 
щи Iэр цIыхухэм ядэлэжьэнымкIэ адрейхэм 
нэхърэ нэхъыфIу а зэхыхьэм къыщалъы-
тащ. 

УРЫСЕЙМ и Мэкъумэш банкым и правле-
нэм и Iэтащхьэ Листов Борис зи гугъу тщIы 
ахъшэ хъумапIэм и Къэбэрдей-Балъкъэр 
 къудамэм и унафэщI Сокъур Алим  къритащ, 
цIыхухэм зэпIэзэрыту ядэлэ жьэ ным кIэ ялъэкI 
къызэрамыгъанэм папщIэ къы хуагъэфэща 
кубокымрэ ЩIыхь тхылъым рэ. 

«ДызыгъэгуфIэщ, зи гугъу тщIы Iуэхутхьэб-
зэ зехьэкIэм ахъшэ хъумапIэм и республикэ 
къудамэр зэрыщытекIуар. АтIэ ми, ар зи фIы-

гъэу сэ къэслъытэр ди Iуэху-
щIапIэм щылажьэхэрщ. Ахэ-
ращ, еш жыхуаIэр зымы щIэу, 
закъыхуэзыгъазэхэр арэ зы 

яхуэщIу я къалэныр зыгъэзащIэхэр. Я лэжьы-
гъэм дэгъуэу зэрыхащIыкIым и мызакъуэу, 
цIыхухэм гуапэу зэрепсэлъэфми и фIыгъэщ 
ахъшэ хъумапIэм и республикэ къудамэм и 
ехъулIэныгъэхэм кIуэ пэтми къы зэрыхэхъуэр, 
- къыхигъэщащ Сокъур Алим. 

2000 гъэм къызэрагъэпэща «Урысейм и 
Мэкъу мэш банк» акционер зэгухьэныгъэр 
(АО-р) мы зэманым къэралым щIыхуэшхуэхэр 
зытыф, дзыхь нэхъ зэбгъэз хъуну и ахъшэ 
 хъумапIэ нэхъ лъэщ дыдэхэм ящыщщ. Мэ-
къумэш IэнатIэм пыщIахэм ахъшэкIэ зэ-
радэIэпыкъур сэ бэпышхуэщ къэралыр губгъ-
уэ лэжьыгъэ хэм щехъулIэнымкIи ерыскъыкIэ 
зыкъы зэ ри гъэпэщыжынымкIи.

БЭРАУ Бышэ. 

Банк  Iуэхухэр  

Махуэгъэпс 



Мэлыжьыхь - накъыгъэ 
мазэхэм я нэмэз щIыгъуэр

Махуэхэр

Мэлыжьыхьым
21, мэрем
22, щэбэт
23, тхьэмахуэ
24, блыщхьэ
25, гъубж
26, бэрэжьей
27, махуэку
28, мэрем
29, щэбэт
30, тхьэмахуэ

Накъыгъэм
1, блыщхьэ
2, гъубж
3, бэрэжьей
4, махуэку
5, мэрем
6, щэбэт
7, тхьэмахуэ
8, блыщхьэ
9, гъубж
10, бэрэжьей
11, махуэку
12, мэрем
13, щэбэт
14, тхьэмахуэ
15, блыщхьэ
16, гъубж
17, бэрэжьей
18, махуэку
19, мэрем
20, щэбэт
21, тхьэмахуэ
22, блыщхьэ
23, гъубж
24, бэрэжьей
25, махуэку
26, мэрем
27, щэбэт
28, тхьэмахуэ
29, блыщхьэ
30, гъубж
31, бэрэжьей

20.39 
20.40 
20.41 
20.43 
20.44 
20.45 
20.46 
20.47 
20.49 
20.50 

20.51 
20.51 
20.53 
20.54 
20.56 
20.57 
20.58 
20.59 
21.00 
21.01 
21.02 
21.03 
21.05 
21.06 
21.07 
21.08 
21.08 
21.10 
21.11 
21.12 
21.13 
21.14 
21.15 
21.16 
21.17 
21.18 
21.19 
21.20 
21.21 
21.21 
21.22 

Пщэд-
джы жьыр

Дыгъэр
къыщы-
щIэкIыр

05.13 
05.12 
05.10 
05.09 
05.07 
05.06 
05.04 
05.03 
05.01 
05.00 

04.58 
04.58 
04.55 
04.54 
04.53 
04.51 
04.50 
04.49 
04.48 
04.46 
04.45 
04.44 
04.43 
04.42 
04.41 
04.40 
04.40 
04.38 
04.37 
04.36 
04.35 
04.34 
04.33 
04.32 
04.32 
04.31 
04.30 
04.29 
04.29 
04.28 
04.28

Шэджа-
гъуэр

12.15 
12.14 
12.14 
12.14 
12.14 
12.14 
12.14 
12.13 
12.13 
12.13 

12.13 
12.13 
12.13 
12.13 
12.13 
12.13 
12.13 
12.13 
12.12 
12.12 
12.12 
12.12 
12.12 
12.12 
12.12 
12.12 
12.12 
12.12 
12.13 
12.13 
12.13 
12.13 
12.13 
12.13 
12.13 
12.13 
12.13 
12.13 
12.14 
12.14 
12.14 

Ичын-
дыр

16.02 
16.02 
16.03 
16.03 
16.03 
16.04 
16.04 
16.05 
16.05 
16.05 

16.06 
16.06 
16.06 
16.07 
16.07 
16.07 
16.08 
16.08 
16.09 
16.09 
16.10 
16.10 
16.10 
16.10 
16.11 
16.11 
16.11 
16.12 
16.12 
16.12 
16.13 
16.13 
16.13 
16.14 
16.14 
16.14 
16.15 
16.15 
16.15 
16.16 
16.16 

Ахъшэ-
мыр

18.59 
19.00 
19.01 
19.03 
19.04 
19.05 
19.06 
19.07 
19.09 
19.10 

19.11 
19.11 
19.13 
19.14 
19.16 
19.17 
19.18 
19.19 
19.20 
19.21 
19.22 
19.23 
19.25 
19.26 
19.27 
19.28 
19.28 
19.30 
19.31 
19.32 
19.33 
19.34 
19.35 
19.36 
19.37 
19.38 
19.39 
19.40 
19.41 
19.41 
19.42 

Жасыр

03.43 
03.42 
03.40 
03.39 
03.37 
03.36 
03.34 
03.33 
03.31 
03.29 

03.27 
03.25 
03.24 
03.22 
03.20 
03.18 
03.16 
03.15 
03.13 
03.11 
03.10 
03.08 
03.06 
03.05 
03.03 
03.02 
03.00 
02.59 
02.57 
02.56 
02.55 
02.53 
02.52 
02.51 
02.49 
02.48 
02.47 
02.46 
02.45 
02.44 
02.43 

Къэбэрдей-Балъкъэрым и Муслъымэнхэм я IуэхущIапIэм къыдитащ.

Фи лъэIукIэ

Узигъусэр
умыгъэукIытэ

Iэл-Акъсэм и хъуреягъкIэ

Налшык щаухуэну
мэжджытхэр ягъэлъагъуэ

КъБР-м щыщ архитекторхэмрэ Налшык и теплъэр зи IэмыщIэ илъ 
къулы къущIэхэмрэ къалэ администрацэм щызэхуэсащ мэлыжьыхьым 
и пэщIэдзэм. ЗэIущIэм щхьэусыгъуэ хуэхъуар ди къалащхьэм и «Къуэ-
кIыпIэ» хьэблэм мэжджытыщIэ зэрыщаухуэнурщ. 

НЭХЪ ПАСЭУ зи гугъу тщIа мы Iуэху дахэр гъэзэщIа хъун и лъэныкъуэкIэ 
ипэ кIэ зы лъэбакъуэ ячакIэт. Зэхуэсым кърихьэлIахэр тепсэлъыхьащ ухуэны-
гъэм и проектым теухуа зэпеуэр зэрырагъэкIуэкIыну щIыкIэм. Мату Заур мы 
зэIущIэм утыку къыщрихьа и проектыр лэжьыгъэ пыухыкIауэ щыткъым, гу 
зылъытапхъэхэр нэгум къыщIагъэхьэн папщIэ къагъэлъэгъуауэ аращ. ЦIыху 
мини 5 зыщIэхуэну мэжджытым и закъуэкъым ухуакIуэхэр зэгупсысыр, атIэ 
абы и Iэгъуэблагъэри зэрыщытыпхъэр зэрагъэзахуэ. Ухуэныгъэм пэгъунэгъуу 
парк ящIыну я мурадщ.

ЗэIущIэм хэтащ КъБР-м и Правительствэм и УнафэщIым и япэ къуэдзэ Къу-
ныжь МуIэед, Налшык къалэ администрацэм и унафэщI Ахъуэхъу Таймураз, 
республикэм и Муслъымэн IуэхущIапIэм и унафэщI Дзасэжь Хьэзрэталий, ар-
хитекторхэр. «Дэ дрогушхуэ лъэпкърэ динкIэ зэщхьэщыкI куэд зэрыс ди рес-
публикэр мамыру зэрыпсэум. А псори иджы зэакъылэгъуу йолIалIэ Налшык 
мэжджытыщIэ зэрыдащIыхьыным», - жиIащ Къуныжь МуIэед. 

Нэхъ пасэу утыку кърахьауэ щытащ Горный къалэ Iыхьэм илъэс зыбжанэ 
хъуауэ щаухуэ мэжджытыр и кIэм зэрынэблагъэр. НэщI мазэр екIуэкIыху, 
 муслъымэн куэдым абы я мылъку халъхьащ. 

Газетеджэхэм гу лъатагъэнущ ди 
щIы налъэм пщIэ нэхъ щызиIэ Iимам-
хэм я хъутIбэхэм мазэ къэс щыгъуа зэ 
фытщIыным дызэрыхущIэкъум. Ахэр 
мэжджыт щхьэхуэхэм, къуажэ жы-
жьэхэм зэ закъуэ фIэкIа щымыIуауэ 
щытми, зэрыбкIэ къэщыпа хьэрфым и 
къарум Iущыгъэр мыкIуэдыжын ещI, ар 
къызыжьэдэкIам и макъыр зэхэзымы-
хами лъегъэIэсыф. Шэджэм ЕтIуанэм 
дэт мэжджытым и Iимам ХъуэкIуэн Ар-
сен и рэмэдан хъутIбэри апхуэдэ гу-
лъытэ зыхуэфащэщ: 

- «РЭМЭДАНЫМ фIыкIэ сихъуэжащ», 
- жы зыIэ цIыху ухуэзэмэ, ар сыту пса-
лъэ дахащэ! ИпэжыпIэкIи, Рэмэданыр 
фIыкIэ зыщахъуэж мазэу аращ. ФIыкIэ 
зытхъуэжын хуейщ, дигури ди псэри 
дгъэ къабзэурэ. Алыхьталэм дызэрыб-
гъэдэт щIыкIэри зэредгъэфIэкIуэным 
иужь дитыпхъэщ. Ди хьэлкIэ, ди щэнкIэ, 
ди цIыху хэтыкIэкIэ, ди IэпкълъэпкъкIэ, 
ди хабзэхэмкIэ нэхъыфIкIэ зэрызытхъуэ-
жыным дыхущIэкъупхъэщ Рэмэданым. 
Ауэ, ди жагъуэ зэрыхъущи, сыт хуэди-
зи тлъагъурэ мазэ лъапIэм зыри къахуи-
мыщIауэ, уеблэмэ ар хьэлъэ гуэр хуэдэу 
я плIэм илъу, зэ зэфIэкIыу, дыкъызыхэкIа 
гуэныхьым дыхыхьэжащэрэт жаIэу. Алы-
хьым солъэIу апхуэдэхэм ящыщ димы-
щIыну. 

Мыр зи япэ нэщIу езыхьэкI щыIэнкIи 
хъунущ. Апхуэдэ ды дэу къытхэтщ нэщIыр 
гъэ къэс къизыгъэхьэу езыхьэкIхэри. Дэт-
хэнэ зыри дызэвгъэупщIыж: сыт фейдэуэ 
къыхэтхыфа мы Рэмэданым? Ди гъащIэм 
сыт хуэдэ лъэужь къытридза? Ар фIы и 
лъэныкъуэкIэ тхъуэжыфа? Мис абыхэм-
кIэ дэтхэнэ зыри дызэвгъэупщIыж. 

Псори дыщIохъуэпс фIыкIэ зытхъуэ-
жыным. Ауэ ущIэхъуэпс къудейкIэ, абы 
лэжьыгъэ гуэр и мыгъусэмэ, уи хъуап-
сэм къикIынуIакъым. КъурIэн лъапIэми 
жиIэркъэ: «Алыхьталэм жылэм къазэ-
рыхуэупсэ фIыгъуэр зэрихъуэкIынукъым, 
езыхэр зыщIэгупсысыжу, захъуэжын щIа-
мыдзэмэ. Алыхьым псори зэхех, псори 
е щIэ». 

Псом япэ тхъуэжын хуейхэм язщ ди Iэп-
кълъэпкъым щыщ ди гур. Дэтхэнэ зыми 
ди гур щIэдвгъэпщытыкIыж. НэхъыфI 
 хъуа ар, мы Рэмэданыр къызэрихьэрэ? 
Фыгъуэ, ижэ, пагагъэ, зыкъэгъэлъэ-
гъуэн, зыкъыфIэщIыжын, убэн - ахэр ди 
гум итхыфауэ пIэрэ? Абы и пIэкIэ, ди гум 
Iиманыр, тхьэшынагъэр, Алыхьым нэ-
хъыбэу щыгугъыныр, псори ди Iуэхухэр 
хуэдгъэтIылъыфу зедгъэсэныр илъ 
тщIыфа? «Фыгъуэ» жыхуиIэр ди гум ит-
хыфа? Ди къуэш муслъымэнхэм дефы-
гъуэныр, дебииныр къэдгъэнэфауэ 
пIэрэ? 

«Жэнэтым и бжэр тхьэмахуэ къэс блыщ-
хьэмрэ махуэкумрэ къызэIуах, - жеIэ Бе-
гъымбар лъапIэу щэлатымрэ сэламымрэ 
зэхам. – Алыхьым Iыхьэгъу хуэзымыщIа 
дэтхэнэ зыми и гуэныхьыр ди Тхьэм 
къыхуегъэгъу а махуэхэм, зи зэхуаку зэ-
бииныгъэ дэлъ муслъымэн зэкъуэшхэм 
нэмыщI. «Мы тIум я лэжьыгъэхэм ев-
гъэгъазэ зэгурыIуэжыхункIэ», - жеIэ». 
Аращи, ди гум дыкIэлъывгъэплъыж, нэ-
хъыфIкIэ зытхъуэжыфауэ пIэрэ, жытIэу. 

Зэрызытхъуэжын хуейхэм ящыщщ ди 
Тхьэм дызэрыбгъэдэт щIыкIэр. НэщIым 
и гугъу щищIкIэ, КъурIэным ит Iэя-
тыр щиухкIэ, жеIэ: «НэщIым тхьэшы-
нагъэ къыхэфхыну пIэрэ?» Аращ 
нэщIыныр  къалэн къыщIытщищIар. Ди 
Тхьэр нэхъыфIу къэтцIыхуа? Нэхъыбэу 
дыщышынэу ды хъуа? Алыхьым папщIэ 
тщIэн хуей лэжьыгъэхэр тщIэфу зедгъэ-
са? Ди лэжьыгъэхэр фэрыщIыгъэм, зы-
гъэлъэгъуэныгъэм къыхэдгъэкъэбзыкIы-
фу зедгъэсэфауэ пIэрэ? 

Хьэдисми жеIэ: «ИпэжыпIэкIэ Алыхьыр 

фIыщ, къабзэщ, фIымрэ къабзэмрэ фIэ -
кIаи, нэгъуэщI къабыл ищIыркъым». 
Иджыри зы хьэдис: «И Тхьэм зэ ры-
IущIэжынум щыгугъым IуэхуфI фIэ-
кIа, нэгъуэщI иремылэжь, и Тхьэм 
щыхуэпщылIкIэ, абы гуэгъу хуремыщI». 

И насыпщ ищIэу хъуар и Тхьэм папщIэ 
зыщIэм. ЖиIэу хъуар и Тхьэм папщIэ 
жиIэу, сыт ищIыс илэжьми, къэзыгъэщIа 
Алыхьышхуэм папщIэ илэжьу зезыгъэ-
сам. 

ЦIыху къытхэтынкIи хъунущ фIым щIэ-
хъуэпсу, ауэ а фIым и Iэр хунэмысу. Е 
мылъку IэщIэмылъу, е и къарукIэ, и узын-
шагъэкIэ хузэфIэмыкIыу. Е нэгъуэщI 
щхьэусыгъуэ иIэу. Ауэ а мурадыфI, му-
рад дахэ зэриIэ къудеймкIи абы псапэ 
 къихьыфынущ. 

Рэмэданым нэхъыфIу тхъуэжын хуей-
хэм ящыщщ ди нэмэз щIыкIэр. Пса-
пэ нэмэзхэр зэмыщхьу, зэхуэмыдэу нэ-
хъыбэ тщIын хуейщ. Фарз нэмэз къэс 
суннэ гъэткIия и гъусэщи, а суннэхэми да-
хуэсакъыу зедгъэсэн хуейщ мы мазэм и 
кIуэцIкIэ. Ди нэмэзыр щытщIкIэ, Алыхьта-
лэм зыхуэдгъэлъахъшэу, тхьэшынагъэр 
къыттекIуэу зедгъэсапхъэщ. Ди нэмэзыр 
ап хуэдэу тщIыуэ зед гъасэмэ, абы и ужь-
кIэ а нэмэзым и IэфIри, и гупсэху гъуэри 
зыхэтщIэнущ. Ауэ сытми дымыуцIырхъыу, 
псэхугъуэ, IэфIыгъэ хэлъхэр къыхэтхыфу, 
тхьэшынагъэ хэтлъ хьэфу зедгъэсапхъэщ 
ди нэмэзым. 

КъурIэным дызэрыхущыт щIыкIэми зед-
гъэхъуэжын хуейщ мы мазэм. Алыхьым 
гущIэгъу къызыхуищIа закъуэтIакъуэм 
нэмыщI, нобэ куэдым ар ябгынэжащ. Iэ-
щIыб тщIауэ жыпIэ хъунущ тхылъ лъа-
пIэр. КъурIэныр къыщеха мазэщ Рэмэ-
даныр. Ар ди гъащIэм къыхэмыщыж 
хуэдэу хъуауэ, деджэжыркъым. Деджэ-
ми, итым дегупсысыркъым. Дегупсысми, 
итым дрилажьэркъым. КъурIэн дыще-
джэкIэ, абы ди бзэгур, ди Iупэр зэригъэ-
хъейм хуэдэу, ди гур игъэхъейуэ, ди 
псэр кърихуэкIыу едгъэсэн хуейщ. Къур-
Iэныр къызэгуэпхыу уеджэхункIэ, фей-
дэ къыхыбох. Зы хьэрф уеджэхункIэ, пса-
пипщI къыпхутратхэ. Аращи, зы сыхьэт 
убгъэдэсамэ, псапэу къэпхьам и инагъыр 
зыщIэр Алыхь закъуэращ. 

ШыIэныгъэ тхэлъу зедгъэсэн хуейщ мы 
мазэм. Рэмэданым шыIэныгъэм и ма-
зэкIэ йоджэ. ЦIыхум пщтырагъ, хэлъадэ 
хэлъыр щыщигъэтыфкIэ, тэмакъкIыхьу, 
шыIэныгъэ хэлъу, емыпIэщIэкIыу псэуфу 
зригъэсэн хуейщ. 

МазэкIэ фIы гуэрым ущытетыфакIэ, 
адэкIи абы утетыфынущ. Мазэ псокIэ ма-
хуэ къэс зэкIэлъыпыту ущынэщIыфакIэ, 
Рэмэданыр зэфIэкIмэ, тхьэмахуэм зы 
ма хуэ е махуитI унэщIыну хьэлъэнукъым. 
Мазэм махуэ зытIущ ухэнэщIыхьынри 
гугъунукъым абы иужькIэ. Мазэ псокIэ 
турыхь нэмэзыр пщIыуэ мэжджытым 
ущы щIэтыфакIэ, жэщ къэсыху, нэгъуэщI  
мыхъуми, нафилэ нэмэзу тIысыгъуитI 
пщIынри къохъулIэнущ. Мазэ псокIэ зэ-
ман гуэр хэпхауэ КъурIэным ущеджэфа-
кIэ, Рэмэдан нэужьми КъурIэныр тумылъ-
хьэж зыщIыпIэ и деж. Рэмэданым и 
кIуэцIкIэ уи бзэгур Iейм щыпхъумэу, фIей 
къыбжьэдэмыкIыу, уи бзэр щабэу, Iэсэу 
зыщебгъэсэфакIэ, абы и ужькIи ар хьэл 
зыхуэпщIыфынущ. 

Рэмэданыр кIуащ. Ди лэжьыгъэхэри 
яIэтыжащ. Ди лэжьыгъэхэм ящы-
щу  къабыл ящIар зыхуэдизыр тщIа-
мэ аратэкъэ! «Мы Рэмэданым зи гуэ-
ныхьхэр къызыхуэмыгъум, иужькIэ къы-
хуэгъужын къым», - жиIауэ щытащ щэхьа-
бэхэм я зым, а фIыгъуэм зыхэбгъэкIыж 
 хъу рэ, жыхуиIэу. Алыхьышхуэм солъэIу 
зи гуэныхьхэр зыхуэгъунухэм, зи му-
рад хэр къэзыгъэщIэрэщIэжу, ипэ ищы-                
жы фынухэм ящыщ дэтхэнэ зыри дищIы-
ну. 

Илъэс куэд щIауэ нэщI зыIы-
гъхэр а Iуэхум есэжауэ щытми, нэ-
щIын щI э зыдзагъащIэ ныбжьы-
щIэ хэр апхуэдэ щIыкIэу балигъ  
гъа щIэм хобакъуэ.  Рэмэданыр зэ-
рырахьэкIымкIэ, абы хузэрахьэ  
гурыщIэхэмкIэ къыддэгуэ ша пща-
щэхэм я псэлъэкIэм дыщIэвгъэ-
дэ Iут. Ди упщIэ-жэуапхэр мазэ 
 лъ а   пIэр и кум нэса къудейуэщ зэ ры-
зэIэпытхари, мащIэу гувауэ  къыф-
фIэщIынкIи  хъунщ, ауэ я щIэщыгъуэр 
зэи имыкIыну апхуэдэщ. «Зи насып, 
апхуэдэ щIэблэ Iущ къы зы щIэхъуэм!» 
- щхьэхуимыту жыуа гъэIэ. 

- БисмиллахькIэ сыкъотэджри, ма-
мэ и гъусэу щэращ къытызогъэу-
вэ. Дышха иужь, азэныр къэджэху-
кIэ, нэмэз щыгъэ догъажэри ды-
щысщ мамэрэ сэрэ. ИтIанэ папэ и 
гъусэу пщэдджыжь нэмэзым и сун-
нэт тIысыгъуитIыр дощIри, папэ 
мэж джытым макIуэ, мамэрэ сэрэ 

Алжирыр Африкэм хеубыдэ. Абы щыщу Бурдж Буарре-
риджэ цIэ хьэлэмэтыр зиIэ къалэм дэтщ Iэбу Бэкр и цIэр 
зезыхьэ мэжджытышхуэ, гектар I2 иубыду. Мэрем ма-
хуэхэм абы джэду гуэр кIуэрей хъуауэ щалъагъурт. Мэ-
лыжьыхьым и 3-м а джэдум къигъэхъуар нэхъ гъэщIэ-
гъуэныжщ. Зыщышынэн зымылъагъу псэущхьэ гушхуар 
турыхь нэмэзыр езыгъэщI Iимамым и дамащхьэм дэлъе-
ящ. 

МЕХСАС Уэлид нэмэзым здыхэтым джэдур къызэрыдэкIуейм  
гу лъитэри, ари имыгъащтэу, и КъурIэн еджэнри зэпимыгъэу-
уэ, нэмэзми щыщIэныгъэ имыIэу, и къалэныр игъэзэщIащ. 
ЖыпIэжыну къэхъуар а тIэкIуращ, ауэ видео зытрахауэ 
къыщIэкIа Уэлидрэ джэдумрэ я сурэтым ЩIы хъурейр зэлъ-
игъэIэсащ. Iимам гу щабэм и Тхьэри, зи бзэ мыпсалъэ джэ-
дури, и щIыбагъым дэт жэмыхьэтри арэзы ищIыфри, мус-
лъымэн хьэл дахэ къигъэлъэгъуащ. Сыт-тIэ иджыри Алыхьта-
лэр къызэрытщыгугъыр? 

КъыкIэлъыкIуэ махуэм ислъам динми Алжир къэралми я 
пщIэр зэриIэтам папщIэ, Мехсас Дин IуэхухэмкIэ министер-
ствэм ирагъэблагъэри, пщIэ къыщыхуащIащ. И сурэтыр ин-
тернетым изылъхьа и ныбжьэгъури ищIам хущIегъуэжакъым. 

Ислъамым джэдур къабзэу къелъытэ, уеIусэ щхьэкIи уи ан-
дезыр къутэркъым. Псалъэм и хьэтыркIэ, щIэх-щIэхыурэ зи 
цIэ къитIуэ, хьэдисхэм я нэхъыбэр къэзыIуэтэжа Iэбу-Хьурэй-
рэ щэхьабэ махуэм и цIэр джэду зэрыфIэфIым тражыIыкIауэ 
аращ тхыдэм къызэрыхэщыр. Пэжыр аращи, Алыхьым и пса-
лъэм пхыкIыпIэ хуищIынур цIыхум и нэгу къыщIигъэхьэфыну-
къым.

Зэхэзымыха къэнэжакъым зы-
хужаIэм хуэдэщ Мэзкуу мэжджы-
тыщIэ щаухуэн IуэхукIэ мы мазэм 
къэхъея Iэуэлъауэр. Гуэл Лъа-
пIэкIэ зэджэ чыристанхэм я 
тхьэ елъэIупIэм деж щыхьэрыр 
зыхуэныкъуэ мэжджытышхуэ ща-
ухуэну зэрызэхахыу, мэзкуудэсхэр 
зэбгъурыту абдежым щызэхэу-
ващ. 

«ДЭ муслъымэнхэми деныкъуэ-
къуркъым, мэжджыт ирамыухуи 
жы тIэркъым. Мыбдежыр урыс чы-
ристаныгъэм игъэлъэпIа тхьэелъэ-
Iу пIэу зэрыщытым къыхэкIкIэ, уна-
фэщIхэм нэгъуэщI щIыпIэ къыхахы-
ну дылъаIуэу аркъудейщ. Арэзы 
ды  зыщIын унафэ къамыщтауэ ды-
зэхэкIыжынукъым». А псалъэхэр 
жа Iэри, гупышхуэм я къэпсэлъэны-
гъэр зэдэууэ ягъэIуа псалъэухамкIэ 
яухащ: «Дэ дыурысщ, Тхьэр ди гъу-
сэщ!» 

Iуэхум спортсменхэри, къулыкъу-
щIэ хэри, щэнхабзэм, политикэм я 
лэжьакIуэхэри хэпсэлъыхьащ. И 
макъ игъэIуащ Урысейм и чырис-
тан дин IуэхущIапIэм и нэхъыщхьэ 
Гундяев Кирилли: «Дэ муслъымэн 
тхьэелъэIупIэхэр зыкIи зэран къыт-
хуэхъуркъым. Зы диныр езыгъэ-
фIакIуэр адрейми доIэпыкъу», - 
жиIащ абы. Куэдым ягу игъэзэ-
гъащ Шэшэн республикэм и Iэта-
щхьэ Кадыров Рамзан: «Урысейм 
и щIым апхуэдизу фытегужьеикIар 
пэжмэ, фIыуэ фышхарэ фи жей 
къэмыту утыку фыкъимылъадэу, 
феуэ, нобэ Донбассым щызауэ му-
слъымэнхэр плIэкIэ евгъэкIуэтэкI, 
автоматыр зыпщIэхэфлъхьи, бийм 
фыпэщIэувэ. Абдежырщ, армыхъу-
мэ, мыпхуэдэ къаугъэ зэхэшапIэ-
хэм дежкъым уи Хэкур фIыуэ зэ рып-
лъагъур къыщыбгъэлъэгъуэн хуейр». 

Мыгъэрей Рэмэданым чыристан-
хэм я IутIыжымрэ журтхэм я Песа-
хымрэ хиубыдащ. Иужьрейр щхьэусы-
гъуэ хуэхъуащ Иерусалим къалэм дэт 
Iэл-Акъсэ мэжджытым Израилым и 
дзэр щIэлъадэу цIыху 500-м нэс игъэ-
тIысыным. Къаугъэр иджыри иуха-
къым.

IэнатIэм я нэхъ гугъум нобэми Iутщ 
Палестинэм хиубыдэ Iэл-Акъсэ мэж-
джытым и хъумакIуэхэр. «Нетанья-
ху гущIэгъуншэу нэщI мазэм и дзэр 
хьэрыпхэм зэрахигъэлъэдар плъагъу-
рэ, - тепсэлъыхьащ Iуэхум Шевчен-
кэ Максим. – Езым хуэмыарэзыуэ уэ-
рамым къыдыхьа цIыхубэр игъэщ-
хьэрыуэн папщIэ, мыукIытэу Рэмэ-
дан мазэм сэлэтхэр мэжджытым 
ириутIыпщащ». Палестин хьэрыпхэм 
 къащхьэщыжащ Тыркум и президент 
Эрдоган Реджепи. «Муслъымэнхэм я 
япэ къэблэуэ щыта Iэл-Акъсэр ди деж-
кIэ фIэкIыпIэ зимыIэ гъунапкъэщ», 
- жиIащ абы, абдежым щекIуэкIым 
зэрыкIэлъыплъыр, ар зэрафIэхаб-
зэншагъэр къыхигъэщу. Дуней псом 
«Iэл-Акъсэр ди гум илъщ», - жызыIэ 
цIыхухэм я сурэтхэр утыку къыщра-
хьэ. 

ЛIэщIыгъуэ ныкъуэ хъуауэ екIуэкI 
журт-хьэрып зэпэщIэтыныгъэр къэзы-

Рэмэданым
фIыкIэ сихъуэжащ

НыбжьыщIэхэм я гурылъхэр

Джэдум къигъэхъуар

гъэхъейр журт диным къыгуэкIыкIа 
сионизмэр зи тегъэщIапIэхэрщ. «Нэ-
мыцэхэм лей къыдахащ, кхъыIэ,  дигу 
къихьэжыху тIэкIу дызэхэвгъэс», - 
жа Iэу, Палестинэм щтапIэ ихьэжа 
нэужь, журтхэм абдежым зрагъэза-
гъэщ, зызыдаукIа щIыпIэм къэрал 
щрагъэухуэри, хэкурысхэр лей ящIа-
уэ, лIэщIыгъуэ ныкъуэ хъуауэ мы зэ-
ры зехьэр йокIуэкI. ЛъэныкъуитI ри 
зэхуэдэу къуаншэ хуэдэу къэзыгъэ-
лъэгъэну хэтхэри ипэжыпIэкIэ къы-
зыщхьэщыжыр «демократиер щы-
лъэрызехьэ» Израилращ.

Палестинэм щыпсэухэр хахуэ 
ищIащ а зэпэщIэтыныгъэм. ЯукIын 
шынагъуэ зэрыщыIэм хуэдэу, Iэл-Акъ-
сэм щызэхэувэ турыхьым йокIуа лIэ  
цIыхухъу мин 50-м, мини 100-м нэс. 
Мэжджыт кIуэцIым щIамыгъэхьэу 
щытми, щIыбым гъущI гъэжам хуэдэу 
щызэфIэтщ, зи унафэ щIэтым фIэкIа, 
зыми зыхуамыгъэщхъыу. 

фарзыр унэм щыдощI. Хэщхьэжым 
мамэрэ сэрэ дызэдэIэпыкъужу до-
пщафIэри, бисмиллахькIэ ды-
хощхьэж. Алыхьым и фIыщIэкIэ, 
нэщIыр къызэмыхьэлъэкIыу изохьэкI.

Къэзэр Аделинэ, илъэс 15.
- Iэс-сэламу алейкум уэ рэхьмэтул-

ла хьи уэ бэрэкатухьу!
Псом япэ жысIэну сыхуейт Алы-

хьыш хуэм сызэрыхуэарэзыр, и  нэ фI 
къысщыхуэу, ислъам диныр къыз -
бгъэдилъхьэу, и гъуэгу дахэм сы-
зэрытригъэувамкIэ. АдэкIэ гугъу къыз-
дехьурэ нэмэз щIыкIэ сэзыгъэщIа, 
 КъурIэн лъапIэм сыхуеджэну хуит сы-
зыщIа си адэ-анэми фIыщIэ яху зощI. 
Емызэшыжу а КъурIэн лъа пIэм дезы-
гъэджа егъэджакIуэхэми сахуэарэзыщ, 
Алыхьым псапэу къа ри тыж. 

Алыхьышхуэр къытхуэупсэри, но-
бэм дыкъигъэсащ, мазэм я нэхъ  лъа-
пIэ ми дыхригъэубыдащи, фIыщIэ 
мыу  хы жыр Абы ейщ. Иджыпс ту 

дызыхэт мазэр фIыгъуэ защIэу зэ -
хэлъщ, махуэм и кIыхьагъкIи, жэ-
щым и кIуэцIкIи псапэу. Хьэдисхэм 
къазэрыхэщымкIэ, Iиман бгъэдэлъу, 
Алыхьым къритыжыну псапэм щыгу-
гъыу, махуэм нэщI зыIыгъам, жэщым 
нэмэз зыщIам и гуэныхь блэкIахэр 
къы хуогъу. 

Нобэ дызэрыт мазэм КъурIэным 
и мазэкIи йоджэ. КъурIэныр къехын 
щы щIидзар нэщI мазэращ. Абы 
къыхэкIыу, КъурIэным нэхъыбэрэ 
седжэну сыхущIокъу. Нобэ хуэдэ 
ма хуэ гуэрщ мы дин дахэу дыщIэ-
гушхуэм и нурыр япэу щIылъэм 
къыщытепсар. Нобэ хуэдэ махуэщ 
Алыхьым цIыхуу дунейм тетым гу-
щIэгъу къахуищIу, я нэхъыфI дыдэр 
къа хихыу, Бегъымбаруи (Алыхьым и 
сэламымрэ и хъуэхъумрэ къытриIуэ) 
къащыхуигъэкIуэжар. 

Мы мазэ лъапIэр шыIэныгъэм и 
мазэуи жыпIэ хъунущ. ИпэжыпIэкIэ 

нэщIыр нэщI щыхъужыр цIыхум и 
Iэпкълъэпкъым пкъыгъуэу хэтыр 
щигъэнэщIым дежщ. Аращ щIы-
жиIар ЛIыкIуэ лъапIэм (щэлла Ллахьу 
гьэлейхьи уэ сэллэм): «ЦIыхум мы-
хъумыщIэ щIэныр къимыгъанэмэ, и 
шхэн-ефэныр къызэригъанэм Алы-
хьыр хуэныкъуэкъым». 

Мы мазэ лъапIэм сэдэкъэм и ма-
зэкIи йоджэ. ЗиIэм хуэныкъуэм хуи-
щIэу, къулейм къулейсызым зыщIи-
гъа къуэу екIуэкIмэ, Алыхьым и гущIэ-
гъури къытщхьэщытынущ. 

Сэ жысIэну сызыхуейращи, фIы 
и щIэну зи мурадым нобэ хуэдэ зэман 
игъуэтыжынукъым. Алыхьым мазэ 
угъур лы муслъымэн псоми тхуищI, 
фIы куэди щыдигъэлэжь. Зи псапэхэр 
бжыгъэншэу бэгъуауэ, зи гуэныхьри 
къызыхуигъэгъуауэ мазэр и кIэм 
нэзыхьэсыфын Тхьэм дищI. 

Сэ фIыуэ солъагъу ислъам диныр, 
сы зэ рымуслъымэным срогушхуэ. 
Абы и къалэн псори сфIэфIу, псапэ 
къыпэкIуэнум сыпэплъэу, Алы хьыш-
хуэм и арэзыныгъэр къэзлэжьыну 
сыхущIэкъуу згъэзэщIэну иужь ситщ. 

Беслъэней Самирэ, илъэс 14.

«Мэзкуу муслъымэн куэд ды-
дэ дэсщ, - ауан щIэлъу Iуэхум теп-
сэлъыхьащ журналист Кеворковэ 
Надеждэ. - МелуанитI-щы бжыгъэр 
нэ хъыбэрэ зэхыбох. Езы къалэм 
щыщми, къэIэпхъуауэ, хамэу, кIуэр-
къэкIуэжу, студенту, къинэмыщIу 
щытми, куэд мэхъу ахэр. Сытми,  
Мэзкуу цIыху мелуан 12-м нэс 
дэсщ, абыхэм я процент 20-р мус-
лъымэнщ. Ауэ щыхъукIэ, мэжджыт 
фIэпщыну дэтыр 4 къудейщ. Нэмэз 
щащI пэшхэр здэщыIэр умыщIэмэ, 
къыпхуэгъуэтынукъым. Кхъухьлъатэ 
тедзапIэхэм хэтхэр гъэбыда зэпытщ. 
Мэрем махуэми Рэмэдан мазэм и 
кIуэцIкIи муслъымэнхэм нэмэзыр 
зэгъусэу ящIын хуейщ, аращи, 
уэшх м и, уэсми, уаеми цIыхухэр зэб-
гъурыту уэрамыщхьэм къытоувэ. 
Нью-Йорки Парижи мэжджыт  400-м  
щIигъу дэт къыщIэкIынщ. Мэз-
куу апхуэдэм и насып хэлъкъым. 
Гъэ щIэгъуэнращи, зэгурымыIуэ 
псо ри зэкъуэтщ муслъымэнхэм 
япэщIэтынымкIэ. Мыбдежми къы-
щыхъуар аращ. Полицэм укъи-
хъумэу КъурIэн бгъэсыныр, мэж-
джыт яухуэну умыдэныр – ахэр псо-
ри цIыхубэр тыншу къызэрыпхуэ-
гъапцIэ зэхэтыкIэ зыкъизыхщ». 

Кадыров Рамзанрэ Мэзкуу и къа-
лэтет Собянин Сергейрэ зэпсэлъа 
н эужь, мэжджытыщIэр нэгъуэщIы-
пIэ щаухуэну унафэ ящIри, цIыхухэр 
зэбгрыкIыжащ, ауэ псалъэмакъым 
и джэрпэджэж иджыри къоIу. 

НапэкIуэцIыр зыгъэхьэзырар 
ЧЭРИМ Марианнэщ.

Урысей Федерацэм фут-
болымыкIэ и етIуанэ лигэм 
и Япэ гупым щекIуэкI зэхьэ-
зэхуэм ипкъ иткIэ мэрем 
кIуам ЕсэнтIыгу къалэм 
«Спартак-Налшыкыр» щыIу-
щIэн хуеящ щIыпIэ коман-
дэм. АрщхьэкIэ зэIущIэр 
зэхэтакъым.

МЫБЫ ипэкIэ зэхэта джэгу-
гъуэм «ЕсэнтIыгур» Таганрог 
щыIэу абы и «Форте»-м 0:15-у 
къыхигъэщIат. Апхуэдэ бжы-
гъэ игъащIэм урысей футбо-
лым щыщыIакъым. Пэжщ, 
2001 гъэм Минводы и «Локо-
мотив-Тайм»-р 1:16-у къыпи-
кIуэтауэ щытащ «Красно-
дар-2000»-м, ауэ абы щы-
гъуэм ди гъунэгъухэм зы топ 
нэхъ мыхъуми я хьэрхуэрэгъу-
хэм худагъэкIыжыфат. А зэ-
IущIэм пщIэнейрэ (!) къыщы-
хэжаныкIа краснодардэсхэм 
я гъуащхьауэ Киселёв Игорь 
нобэми къылъэщIыхьэн къы-
къуэкIакъым.

ЕсэнтIыгудэсхэм я гугъу-
ехьхэм щыщIидзар нобэ-
къым. Илъэс къэс абыхэм я 
командэм зэхьэзэхуэм иужь 
дыдэ увыпIэр щаубыд, ар-
щхьэкIэ къыхагъэхьэж 2018 
гъэм Урысей Федерацэм ще-
кIуэкIа футболымкIэ и чем-
пионатым кърихьэлIахэм 
ящыщ зы гупым зыщигъэсэн 
папщIэ ящIа стадион бэлы-
хьыр ямыгъэхьэулеин щхьэ-
кIэ. АрщхьэкIэ иджы «Есэн-
тIыгум» и унафэщIхэм ира-
гъэлеипэ хъуат - абы щэхуу 
щагъэджэгуу хуежьащ ко-
мандэм хэмытхэри. 

Апхуэдэ гурыщхъуэ ща-
щIым, Профессионал Футбол 
Лигэм и лIыкIуэ, хъыбар 
 кърамыгъащIэу, къагъэкIуащ 
икIи гъатхэпэм Дон Iус Ростов 
и СКА-м щыIущIам кърагъэ-
хьа футболист псоми су рэт 
трахащ. Заявкэм хэтхэмрэ 
джэгуахэмрэ зэрагъэп щэж-
ри, есэнтIыгудэсхэм ящымыщ 
зыбжанэ къыщIагъэщащ. 
Абы иужькIэ командэм и 

Сабийм уигурэ уи псэрэ яхузэIу-
хауэ уахэтмэ, абы къыпэкIуэну гухэ-
хъуэгъуэмрэ дэрэжэгъуэмрэ, ехъу-
лIэныгъэр щIыгъужу, зэрыкуэдыр 
наIуэ мэхъу лъэпкъ къафэхэмкIэ 
щапхъэу къалъыта, Нартан къуажэр 
зэрыгушхуэ «Вагъуэ цIыкIу» сабий 
ансамблым ущыкIэлъыплъкIэ. Ар 
къызэзыгъэпэщари сабийхэр зы-
гъасэри илъэс 20-кIэ «Кабардинка» 
къэрал академическэ ансамблым 
къыщыфа Къурашэ Эдуардщ. 

КЪЭФАКIУЭ гупыр къызэрыунэхурэ 
абы ехъулIэныгъэ хъарзынэхэр зы-
Iэригъэхьащ. Ар пашэ щымыхъу е 
абыхэм языхэзу зыкъамыгъэлъагъуэу 
зэи къанэркъым Псори мы тхыгъэ 
кIэщIым къыщыпхуемыбжэкIыным 
хуэдизщ, ауэ иужьрейхэм я гугъу 
тщIынщ. ЦIыхубэ къафэхэмкIэ Сочэ 
къалэм лъэпкъ куэд хэту щекIуэкIа 
«Код нации» зэпеуэм и Гран-при сау-
гъэтыр къихьащ «Вагъуэ цIыкIум». 
Апхуэдэуи ар пашэ щыхъуащ «Ра-

дость планеты» щэнхабзэ-егъэджэ-
ныгъэ Iуэхум хыхьэу Железноводск 
къалэм щызэхэта «Кубок России» 
чемпионатым. 

Сочэ къалэм щекIуэкIа зэхьэзэ -
хуэм зэхуишэсат Урысейм и щIына-
лъэ 20-м щIигъум щыщ къэфакIуэ 
ныбжьыщIэхэр. «Вагъуэ цIыкIу» ан-
самблым хэтхэм зэпеуэм щагъэлъэ-
гъуащ уэркъ къафэ, уджпыху, авар 
хъыджэбз къафэ, къэбэрдей ислъэ-
мей къафэхэр. Дэтхэнэми саугъэт 
щхьэхуэхэр къыхуагъэфэщащ. Сыт 
щыгъуи хуэдэу, къэфакIуэхэм ягъэ-
лъэ гъуащ адыгэ къафэм и дахагъэр, 
Къэбэрдей-Балъкъэрым щыпсэу 
лъэпкъхэм я хабзэхэмрэ гъуазджэм -
рэ хуаIэ лъагъуныгъэр. Гупым къы-
хуагъэфэща саугъэтхэм къадэкIуэу, 
абы и художественнэ унафэщI Къу-
рашэми зэпеуэм и щIыхь тхылъыр 
 къратащ. 

Ставрополь крайм щекIуэкIа «Ку-
бок России» чемпионатым и Гран-при 
саугъэтри къихьащ «Вагъуэ цIыкIум». 

НыбжьыщIэхэм я зыIыгъыкIэ, утыку 
итыкIэ дахэмкIэ къеплъахэр къахьэ-
хуат. Зэхьэзэхуэм и кIэух концертми 
къэфакIуэ цIыкIухэм гукъинэжу зы-
къыщагъэлъэгъуащ.  

Зэхьэзэхуэхэм, фестивалхэм къа-
дэкIуэу, гупыр жыджэру хэтщ ди рес-
публикэм къыщызэрагъэпэщ зэхы -
хьэ зэмылIэужьыгъуэхэм. ЗэрытщIэ-
щи, ахэр пшынэрэ бэрэбанрэ еуэ-
нымкIи хуэмыхукъым. Ар я фIыгъэщ 
сабийхэм псэемыблэжу ядэлажьэ, 
КъБР-м и цIыхубэ артист, пшынауэ 
цIэрыIуэ Сэхъу Хьэсэнрэ ди республи-
кэм щIыхь зиIэ и артист, бэрэбанауэ 
Iэзэ Шэрэдж Алийрэ. 

НэгъуэщI щIыпIэ я зэфIэкI ща-
гъэлъэгъуэнымкIэ гупым щIэгъэ-
къуэн къахуэхъухэр зэрыщыIэм 
 ущы мыгуфIыкIынкIи Iэмал иIэкъым. 
Псалъэм и хьэтыркIэ, иужьрей зэхы-
хьэхэм кIуэнымкIэ ансамблым къы-
дэIэпыкъуащ Шэджэм район адми-
нистрацэм и Iэтащхьэ Борсэ Юрэ, 
Нартан къуажэ администрацэм и Iэ-

тащхьэ Урыс Елдар, хьэрычэтыщIэ -
хэу Бадаев Алан, Абубакаров Мус-
лъим, ДыщэкIхэ Артуррэ Влади-
миррэ, Къаныкъуэ Замир, Зэхъуэхъу 
Юрэ сымэ. Апхуэдэ цIыху хьэлэлхэм, 
щэнхабзэм пщIэ хуэзыщIхэм, гудза-
къэ яIэу лъэпкъымрэ абы къыщIэ -
хъуэ щIэблэмрэ ябгъэдэт унафэщI 
емызэшыжым я фIыгъэкIэ «Вагъуэ 
цIыкIу» ансамблым хэтхэр я фащэ -   
кIи къызыхуэтыншэу зэгъэпэщащ. 
ЖыпIэнурамэ, я зыхуэпэкIэри, я 
 утыку итыкIэри, я гъэсэныгъэри зэ-
кIуу, дахэу апхуэдэщ гупыр. 

Илъэс къэси хуэдэу, ансамблым и 
мурадщ КъБР-м и Музыкэ театрым, 
Нартан къуажэм ЩэнхабзэмкIэ и 
унэм концертхэр щитыну. Ящыщ зыр 
щыщыIэнур яубзыхуакIэщ: мэ лы жьы-
хьым и 29-м зэхэтынущ «Вагъуэ 
цIыкIум» Къафэм и махуэм хуигъэ-
хьэзыра концертыр. Ар Музыкэ те-
атрым щекIуэкIынущ, сыхьэт 18-рэ 
дакъикъэ 30-м щIидзэу. 

ИСТЭПАН  Залинэ. 

«Вагъуэ  цIыкIум»  и  зи  чэзу  ехъулIэныгъэ

Джэгур ЕсэнтIыгу
щрагъэкIуэкIакъым

унафэщI Магомедов Юсуп, 
тренер нэхъыжь Дудов Рус-
там, дохутыр Дулов Павел 
сымэ топджэгу Iуэхухэм 
илъэс ныкъуэкIэ хэтыну хуи-
мыту занщIэу тезыр тралъ-
хьащ. 

0:15-у «Форте»-м къыщы-
хигъэщIам ирихьэлIэу Iуэхур 
къанэ щымыIэу зэхагъэкIат. 
Абы иужькIэ «ЕсэнтIыгур» 
зэбграутIыпщыкIыжауэ жы п-
Iэ хъунущ - командэм хэтхэр 
зы щIэсынымрэ я шхынымрэ 
 пагъэкIащ. Армырами футбо-
лист пщыкIутI фIэкIа къы зы-
хуэмынэжа гупым джэгупIэ 
губгъуэм къригъэхьэн имыIэж 
хъуащ. Арати, а щытыкIэм и 
зэранкIэ «Спартак-Налшы-
кыр» мэрем кIуам есэнтIыгу-
дэсхэм яIущIэфакъым. 

Апхуэдэхэм и деж къуанша-
гъэ зыбгъэдэлъыр 0:3-уэ ха-
гъэщIауэ ябж хабзэщ. «Спар-
так-Налшыкми» очкоищыр, 
мыджэгуауэ, мыгувэу хуат-
хынущ.

Дэ дыщыгуфIыкIын хуейуэ 
къыщIэкIынут текIуэныгъэ 
тынш ди щIалэхэм къазэры-
Iэрыхьам щхьэкIэ. АрщхьэкIэ 
абыи дэрэжэгъуэ лъэпкъ къы-
дитыркъым. Япэрауэ, дыщы-
гугъат, нэгъабэ фокIадэм 
(сентябрым) и 9 лъандэрэ зы 

очкои къэзымыхьыфауэ иужь 
дыдэ увыпIэм сыт щыгъуи 
щыт «ЕсэнтIыгум» «Спартак-
Налшыкыр» пэлъэщыну, япэ 
къекIуэкIыгъуэм Къэбэр-
дей-Балъкъэрым и къала-
щхьэм щыIэу ерагъыу фIэкIа 
(1:0-у) зэрытемыкIуэфар 
тщIэжми. ЕтIуанэрауэ, Есэн-
тIыгу щыхуатхыну очкоищыр 
зыкIи къытхуэмысэбэпыну   
фэ тетщ зэхьэзэхуэм и гуп 
 нэхъыфIихым дахэхуэн пап-
щIэ. Абы и щыхьэтщ нал-
шыкдэсхэм я хьэрхуэрэгъу 
 нэхъыщхьэ «Кубань-Хол-
динг»-р Ставрополь щыIэу 
щэбэт кIуам щIыпIэ «Дина-
мо»-м 8:0-у (!) зэрефIэкIар. 
Къэнэжа джэгугъуитIым 
фIэщ щIыгъуейщ очкоитхукIэ 
ди япэ ища павловскэдэсхэм 
я ефIэкIыныгъэр жьым ира-
гъэхьыжыну.

ЕтIуанэ лигэм и Япэ гупым 
и пэщIэдзэ Iыхьэм щыте-
кIуари нэхъ пасэу IупщI 
 хъуащ. Ар хузэфIэкIащ зэ хьэ-
зэхуэм и кIыхьагъкIэ бжьы- 
пэр зыIэщIэлъа «Черно мо-
рец»-м. Пэжщ, новороссийск-
дэсхэм хуабжьу гугъу зра-
гъэхьын хуей хъуащ 
Вла дикавказ икIа «Ала-
ния-2»-р иужь зэIущIэм щы-
хагъэщIэн папщIэ. Къищы-
нэмыщIауэ, дэIэпыкъуэгъу 
къахуэхъуащ Волгоград и 
«Ротор»-р. Песчанокопскэ 
 къуажэм щыIэу абы очкоитI 
фIигъэкIуэдащ новорос-
сийскдэсхэм къакIэлъеIэ 
«Чай ка»-м.

Иджы щыгъуазэ фыхуэт-
щIынщ етIуанэ лигэм и Япэ 
гупым иужьу щызэхэта зэIу-
щIэхэм къарикIуа бжыгъэхэм: 
«Динамо» (Ставрополь) - 
«Кубань-Холдинг» (Павловс-
кэ) - 0:8, СКА (Дон Iус Рос -
тов) - «Биолог-Новокубанск» 
(Про гресс) - 3:1, «Легион» 
(Мэхъэчкъалэ) - «Дружба» 
(Мейкъуапэ) - 1:1,  «Форте» 
(Таганрог) - «Мэшыкъуэ 
КМВ» (Псыхуабэ) - 2:0, «Чер-
номорец» (Новороссийск) – 
«Алания-2» (Владикавказ) – 
2:1, «Чайка» (Песчанокопскэ) 
- «Ротор» (Волгоград) - 0:0. 

КъыкIэлъыкIуэ джэгугъуэр 
«Спартак-Налшыкым» и ста-
дионым щригъэкIуэкIынущ. 
Мэлыжьыхьым и 22-м ди 
 щIалэхэм кърагъэблэгъэнущ 
иужь джэгугъуитIым зи хьэр-
хуэрэгъухэм жэуапыншэу топ 
17 (!) яхудэзыгъэкIа Таганрог 
и «Форте»-р. 

ХЬЭТАУ  Ислъам. 

Бэрбэч ХьэтIутIэ и цIэр 
зезыхьэ Къэбэрдей-Балъ-
къэр къэрал университе-
тым иджыблагъэ щагъэ-
лъэпIащ УФ-м и ТхакIуэхэм 
я зэгухьэныгъэм хэт, Къэ-
рэшей-Шэрджэс, Ингуш 
рес публикэхэм я цIыхубэ 
тхакIуэ Уэгъуз Мухьэмэд. 

«ЛИЦО кавказской нацио-
нальности» усэ цIэрыIуэр зи 
Iэдакъэ къыщIэкIа Уэгъуз 
Му хьэмэд нэхъыбэу къызэ-
рацIыхур и IэщIагъэмкIэщ.  
«Къэбэрдей-Балъкъэрым 
щIыхь зиIэ и юристщ» ар 
икIи илъэсипщIкIэ Бахъсэн 
щIыналъэм и прокурору лэ-
жьащ. Мы зэманкIэ юсти-
цэмкIэ II класс зиIэ къэрал 
чэнджэщэгъущ, КъБР-м и 
ХеящIэ департаментым и 
 управленэм и унафэщIщ, 
юридическэ щIэныгъэхэмкIэ 
кандидатщ. Абы къыхуагъэ-
фэщащ «И хэкум и пащхьэм 
щиIэ фIыщIэхэм папщIэ» 
ме далым и II нагъыщэр.

«УсакIуэ, ныбжьэгъуфI, 
егъэ джакIуэ» зэIущIэр къы-
зэIуихащ КъБКъУ-м тхы-
дэмкIэ и кафедрэм и уна-
фэщI, тхыдэ щIэныгъэхэмкIэ 
кандидат Тэмазэ Муслъим.

- Куэду си гуапэщ ди сту-
дентхэр мыпхуэдэ цIыхуш-
хуэхэм щаIущIэкIэ. Мухьэмэд 
и гъащIэ гъуэгуанэр, и ехъу-
лIэныгъэхэр щIэблэм щап-
хъэ яхуэхъуну сыхуейт. Уи 
 мурадым ерыщу ухуэкIуэмэ, 
ехъулIэныгъэ узэриIэнум и 
щапхъэщ ди хьэщIэм и гъа-
щIэр. 

Филологие щIэныгъэхэм-
кIэ доктор, профессор Ба-
шиевэ Светланэ къызэхуэ-
сахэм Уэгъузыр нэхъ гъунэ-
гъуу яригъэцIыхуащ.

- Нобэ ди хьэщIэщ гене-
рал, усакIуэ, цIыху телъы-
джэ. Ди республикэм исщ 

УсакIуэ, ныбжьэгъуфI, егъэджакIуэ

бзэ зыбжанэкIэ тхэхэр, ауэ 
Мухьэмэд хуэдэу бзэ куэд 
зыщIэ усакIуэхэр закъуэтIа-
къуэщ. Абы абазэбзэ, къэ-
рэшей-балъкъэрыбзэ, къэ-
бэр дей-шэрджэсыбзэ, уры-
сы бзэхэр ещIэ. Ар зэ рыюрист 
Iэзэр дощIэ, ауэ и усэ зэрит-
хыр хэIущIыIу зэрищIрэ куэд 
щIакъым, - жеIэ Башиевэм. 

Уэгъуз Мухьэмэд и усэ 
тхылъищ дунейм къытехьащ: 
«Чтоб горы не знали позора» 
(2003, 2008 гъгъ), «Мой путь» 
(2013 гъэ).

Филологие щIэныгъэхэм-
кIэ доктор, профессор Ку-
чуковэ Зухра тепсэлъыхьащ 
Мухьэмэд и усыгъэр нэ-
гъуэщIхэм къащхьэщызы-
гъэкIым. 

Уэгъузым и усэхэр Ютуб 
каналым макъамэрэ видео-
теплъэгъуэ екIурэ дэщIыгъуу 
къралъхьэ зэпытщ. Къы жы-
Iэпхъэщ абы цIыху куэд зэ-
реплъыр, псалъэ гуапэ кIэ-
щIатхэхэмкIэ ягу зэрырихьыр 
наIуэщ.

КъБКъУ-м и студентхэу 
 Къуэшрокъуэ Снежаннэ, 
Аба зэ Элинэ, Бейтыгъуэн 
 Ларинэ, Кузэмыщ Алинэ, 
Тхьэ зэплъ ФатIимэ сымэ 
кIэщIу тепсэлъыхьащ уса-
кIуэм и IэдакъэщIэкIхэм 
яхэлъ цIыхугъэ лъагэмрэ 
 гуапагъэмрэ, пэжыгъэмрэ 
захуагъэмрэ. ЩIалэгъуалэм 
яхэтт зэрышколакIуэрэ Уэ-
гъузым и усэхэм еджэхэри, 
иджы япэу къэзыцIыхуахэри, 
ауэ дэтхэнэми къыхигъэ-
щырт абы и тхыгъэхэм къы-
зэрыщагъуэтар я псэм, ду-
ней еплъыкIэм пэгъунэгъу 
гуэрхэр. 

КъыкIэлъыкIуэ Iыхьэр 
къри хьэлIа псом дежкIи 
щIэщыгъуэ хъуат. Мухьэмэд 
«Сэ сыцIыхущ» зыфIища 
усэр студентхэм бзэ 11-кIэ, 
езыхэм зэрадзэкIауэ, абдеж 

къыщеджащ. А ныбжьы щIэ-
хэм я цIэ  къисIуэну сыхуейщ: 
Алэкъей Кристинэ (урысы-
бзэ), Сэбаншы Камиллэ 
(адыгэбзэ), Аккизовэ Ай-
гуль (балъкъэрыбзэ), Гаца-
лаовэ Камиллэ (осетины-
бзэ), Цароевэ Дали (ингу-
шы бзэ), Ильиных Александ-
рэ (украиныбзэ), Би токъу 
Маринэ (испаныбзэ), КIэ-
рэф Дисанэ (нэмыцэбзэ), 
Кулиевэ Маринэ (инджы-
лызыбзэ), Джимэ Памелэ 
(франджыбзэ), Ансокъуэ 
Ти мур (хьэрыпы бзэ), Шуб-
ханги Йадав (хинди).

Студентхэм я лэжьыгъэм 
къыпищэу, Тутыкъу Дианэ 
«Сэ сыцIыхущ» усэр уэрэду 
игъэзэщIащ. Адыгэбзэмрэ 
литературэмкIэ къудамэм и 
япэ курсым щеджэ Быф 
 Ратмир «Встать на колени» 
усэм къытрищIыкIа уэрэдыр 
пэшым щIэс псоми ягу 
зэрырихьар нэрылъагъут.

АдэкIэ зэIущIэр упщIэ-жэ-
уапым хуэкIуащ. Студентхэр 
зыщIэупщIа псоми Мухьэ-
мэд гупсэхуу жэуап яритащ.

- Сэ усэ тхыным сыхуе-
джакъым. Университетым и 
япэ курсым сыщIэсу Гамза-
тов Расул хуэстха усэмкIэ 
 къалэмыр къэсщтауэ щы-
тащ, - жиIащ абы. Ар къе-
джащ и усэхэм щыщ бзэ 
зэмылIэужьыгъуэкIэ, фIы-
щIэ яхуищIащ зэIущIэр къы-
зэ зыгъэпэщахэм.

- Тхэ дэтхэнэм дежкIи 
 гуапэщ и IэдакъэщIэкIхэр 
щIэныгъэр я тегъэщIапIэу 
щызэпкърахкIэ, абы щIалэ-
гъуалэр къыщыпэджэжкIэ 
тIуащIэу уи гуапэ мэхъу. Пэ-
жым фыхуеймэ, мы зэIу-
щIэм адэкIи сытхэну, зызу-
жьыну сытригъэгушхуащ, - 
жиIащ Мухьэмэд. 

ЗэIущIэм и кIэухым уса-
кIуэр къеджащ и ныбжьэ-
гъуфI, хирург Iэзэ (а пшы-
хьым и гъусэу къеблэгъат) 
Байчоров Борис хуиуса са-
тыр гуапэхэм.

Уэ гъуз Мухьэмэд и усэхэр 
щы зэхуэхьэса тхылъыщIэ 
къыдигъэкIыну и мурадщи, 
ар дунейм къытехьэмэ,  
пшы хьым кърихьэлIахэр 
иджыри зэ зэхуэзэну зэ-
гурыIуащ.

Студентхэм Уэгъузым и 
тхыгъэхэм ехьэлIауэ ящIа 
къэхутэныгъэ лэжьыгъэхэр 
зэ хуэхьэсауэ усакIуэм тыгъэ 
хуащIащ.

ЩОМАХУЭ  Залинэ.
Сурэтхэр  Къарей  Элинэ 

трихащ.

Зауэм хэкIуэдахэм я фэеплъу Кременчуг-Констан-
тиновскэ жылэм дэт комплексым мафIэ мыужьыхыр 
щыпагъэнащ. НэхъапэIуэкIэ фэеплъыр къагъэщIэ-
рэщIэжащ, ихъуреягъыр зэIузэпэщ ящIащ. Ди жагъуэ 
зэрыхъущи, мы къуажэм зауэм хэтахэм ящыщу 
дэсыжыр зыщ - Боченков Василий Сергей и къуэрщ.

КРЕМЕНЧУГ-КОНСТАН ТИНОВСКЭ дэкIыу Хэку за-
уэшхуэм цIыху 500 кIуащ. Абыхэм ящыщ куэдым къа-
гъэзэжакъым.

МафIэ мыужьыхыр щыпагъанэ махуэм кърихьэлIащ 
«Газпром Межрегионгаз Налшык» IуэхущIапIэм, щIы-
налъэ, къуажэ администрацэхэм, жылагъуэ зэгухьэ-
ныгъэхэм я лIыкIуэхэр, юнармейскэ гупхэр, школа-
кIуэхэр. Iуэхум кърихьэлIа нэхъыжьхэм щIэблэм дра-
гъэкIуэкIащ хэкупсэ гъэсэныгъэм теухуауэ дерс къызы-
хахын псалъэмакъ щхьэпэхэр. 

ЗэIущIэм къыщыпсэлъахэм къыхагъэщащ кърахьэ-
жьа Iуэхум жылагъуэмкIи щIыналъэ псомкIи тхыдэ мы-
хьэнэшхуэ зэриIэр икIи фIыщIэ ин хуащIащ Iуэхур 
 къадэзыIыгъа, газыр комплексым яхуезышэлIа «Газ-
пром газораспределение Налшык» АО-м и IэщIа-
гъэлIхэм.

Хэкум и хуитыныгъэм зи псэр щIэзытахэм папщIэ 
 дакъикъэкIэ щыму щыта нэужь, фэеплъым удз гъэгъа-
хэр тралъхьащ.

Къыхэгъэщыпхъэу, ветеранхэм я Бахъсэн щIыналъэ 
советым и иужьрей зэIущIэм щытепсэлъыхьащ зэ-
гухьэныгъэмрэ гъэзэщIакIуэ властым и органхэмрэ нэхъ 
зэдэлэжьэн, зауэ екIуэкIахэм хэтахэу зи за къуэу, дэIэ-
пыкъуэгъуншэу къэнахэм сыт и лъэныкъуэкIи зыщIа-
гъэкъуэн зэрыхуейм. Абы папщIэ спонсорхэр Iуэхум 
 хашэу, зыдэIэпыкъупхъэхэр ягъэбелджылыну зэгуры-
Iуащ.

ШЭРЭДЖ  Дисэ. 

Къуажэдэсхэр
щогуфIыкI

МафIэсым цIыху щыхэкIуадэ 
къэмыгъэхъуным, абы зэрызы-
щы хъумапхъэ Iэмалхэм респуб-
ликэм щыпсэухэр щыгъэгъуэ зэ-
ным ехьэлIауэ гъатхэпэм екIуэ-
кIащ «МафIэс шынагъуэнша-
гъэм и мазэ». Абы хыхьэу 
едгъэкIуэкIащ сабий творчест-
вэмкIэ зэпеуэхэр, Граждан зы-
хъумэжыныгъэм и дунейпсо 
 махуэм хуэгъэпса дерс зэIуха -
хэр школ 27-м къыщызэдгъэпэ-
щащ. 

МАФIЭС къэмыгъэхъуным хуэ-
фащэ гулъытэ щыхуамыщI къуа-
жэ 11-м Къэбэрдей-Балъкъэрым и 
мафIэс-къегъэлакIуэ къулыкъум    
и инструкторхэм школакIуэхэм 
 щыдрагъэкIуэкIащ спорт зэпеуэ-
хэр, зэхьэзэхуэхэмрэ гъэлъэгъуэ-
ны гъэхэмрэ, къимыдэкIэ, егъэ-
джакIуэхэмрэ мафIэсым зыщы-
хъумэнымкIэ жэуап зыхьхэмрэ, 
дерс хэмрэ инструктажхэмрэ. Псо-
ри зэхэту абы къызэщIаубыдащ 
цIыху 13755-рэ.

«КБ ПСС»-м и IэщIагъэлIхэмрэ 
Урысей МЧС-м и Управленэ нэ-
хъыщхьэу КъБР-м щыIэм кIэ-
лъыплъыныгъэ, профилактикэ лэ-
жьыгъэмкIэ и IуэхущIапIэм и лэ-
жьакIуэхэмрэ, къуажэ админист-
рацэхэм я лIыкIуэхэр ящIыгъуу, 
епсэлъылIащ сабий куэд щапI 
унагъуэхэм, апхуэдэуи жьы хъуа-

хэмрэ ныкъуэдыкъуэхэмрэ зэ рыс-
хэм. Ахэр мафIэсым зэры зы щы-
хъумапхъэ Iэмалхэм ща гъэ гъуэ-
защ, хьэкур, газ, элект ро Iэ мэ псы-
мэхэр къэгъэ сэбэпынымкIэ 
чэн джэщхэр зэрыт тхылъхэр хуа-
гуэшащ. 

Я къулыкъур ехьэкIыным къы-
щыдэхуэ зэманым мафIэс-къе-
гъэлакIуэ IэнатIэхэм я лэжьакIуэ-
хэм цIыхухэм иратащ мафIэм 
 хуэсакъыным хуэунэтIа чэнджэщ-
хэр, зыгуэркIэ абы и лъэныкъуэ -
кIэ щытыкIэ гугъу ихуэмэ, ящIап-
хъэхэмрэ дэIэпыкъуэгъухэр къы-
зэрыраджэ телефонхэмрэ зытет 
тхылъхэр хуагуэшащ. МафIэс-
гъэункIыфIхэм къызэхакIухьащ 
уней лъапсэрэ фэтэру 3650-рэ. 

Мазэ лэжьыгъэм кърикIуахэр 
щызэхалъхьэжым, IуэхущIапIэм и 
унафэщI Къардэн Анзор жиIащ 
ирагъэкIуэкIа Iуэхухэр мафIэсу 
къэхъухэмрэ абыхэм я лъэужь-
хэмрэ гъэмэщIэнрэ хуэ щхьэ-
пэным зэрыщыгугъыр, апхуэдэуи 
республикэм щыпсэухэр къы зэ-
рымыкIуэ щытыкIэхэм ехьэлIа 
 хабзэхэмрэ апхуэдэхэм деж зэ-
рызаIыгъыпхъэмрэ зэрытетынур    
и фIэщ зэрыхъур. 

СЭБАН  Арсен,
Къэбэрдей-Балъкъэрым и 

мафIэс-къегъэлакIуэ IэнатIэм и 
пресс-IуэхущIапIэм и лэжьакIуэ. 

ЩытыкIэр тэмэмын папщIэ

Куэд щIакъым дэ Бахъсэн куейм 
хиубыдэ Кыщпэк къуажэм и ехъу-
лIэныгъэхэм дызэрытетхыхьрэ, ауэ 
иджыри мы жылагъуэр зэрыгушхуэ 
зы текIуэныгъэм щхьэхуэу и гугъу 
фхуэтщIыныр нэхъ тэмэму къэтлъы-
тащи, ди гуапэу абы щыгъуазэ фы-
хуэтщIынщ. Ар илъэсипщI щрикъу 
гъэм «Псом я нэхъыфIыу республи-
кэм къыщызэгъэпэща школ музей» 
зэпеуэныгъэм япэ увыпIэр КIуэкIуэ 
Валерэ и цIэр зэ рихьэу мыбы дэт 
курыт еджапIэм къызэрихьарщ. 

ЩIЭБЛЭМ и Хэкур фIыуэ илъагъуу, 
лъэпкъ тхыдэм фIыуэ щыгъуазэу къэ-
гъэхъунымкIэ мыхьэнэшхуэ ирату му-
зейр 2013 гъэм къызэIуахауэ щытащ. 
Абы и къызэгъэпэщакIуэ, егъэджа -
кIуэ, библиотекэм и унафэщI Гуэщо-
къуэ Татьянэ къызэрыджиIамкIэ, Хэку 
зауэшхуэм зы пэш щхьэхуэ хухахащи, 
Кыщпэк дэкIыу фронтым кIуахэм я 
тхыгъэхэр, хьэпшыпхэр, лIыгъэ зэра-
хьам папщIэ кърата дамыгъэхэр, 

Музейм и
текIуэныгъэ

 щытхъу тхылъхэр абы щахъумэ. Ауэ 
музей хьэпшып хъуну зыхуэфащэхэр 
зэхуэхьэсыныр нобэми щагъэтакъым.

Музейм зи нэIэ тетхэр икъукIэ иро-
гушхуэ икIи гулъытэ лей хуащI Кыщпэк 
къыщалъхуа, къыщыхъуа япэ адыгэ 
цIыхубз усакIуэ цIэрыIуэ Балъкъэр Фо-
усэт. Абы и гъащIэмрэ литературэм еп-
ха и лэжьыгъэмрэ «Кавказым  ипхъу» 
фIэщыгъэцIэм щIэту увыпIэ щхьэхуэ 
еубыд. 

«ЩIыхьым и цIыху» зыфIаща плIа-
нэпэр зытеухуар Къэбэрдей-Балъкъэ-
рым и япэ Президент КIуэкIуэ Валерэ и 
гъащIэмрэ и гуащIэмрэщ. Пэш щхьэ-
хуэм щызэхуэхьэсащ мы къуажэм къы-
дэкIауэ лэжыгъэм щыпашахэм, Афга-
нистаным, IэщэкIэ щызэпэщIэта нэ-
гъуэщI щIыпIэхэм хахуэу къулыкъу 
 щы зыщIахэм нэIуасэ ухуэзыщI тхы гъэ-
хэмрэ Iэмэпсымэхэмрэ. НобэкIэ му-
зейм щызэхуахьэс икIи щахъумэ ди 
республикэм ис лъэпкъхэм я унагъуэ-
кIэ къагъэсэбэпа хьэпшып, мэкъумэш, 
ухуэныгъэ Iэмэпсымэ зэмылIэужьы-
гъуэхэр, IуэрыIуатэхэр. АбыкIэ къуа жэ-
дэсхэр жыджэру сэбэп хъуащ. ЖыпIэ-
нурамэ, Кыщпэк къуа жэм иIэщ зэ ры-
пэгэн тхыди, ехъу лIэ ныгъи, мурад да-
хэхэри. Абы и щы хьэтщ мы музейр.

ШАФИЙ  Аслъэн.

Гъуазджэ

«ЕсэнтIыгум» и иужьрей 
зэIущIэхэм ящыщ зым.


